
Mae awdurdod yn rhan o bob sefydliad. 
Wedi’i arfer yn gywir, mae’n hyrwyddo 
ff yniant ac yn atal niwed; ond gall achosi 
niwed neu anaf os caiff  ei gamddefnyddio’n 
anfwriadol neu’n fwriadol. Mae achosion 
llys ac adroddiadau yn y cyfryngau 
yn dangos bod yn rhaid i eglwysi fod 
yn eff ro, ac ymateb, i’r potensial am 
gamdriniaeth mewn cymunedau ff ydd. 
Rydym yn arbennig o ymwybodol o brofi ad 
dioddefwyr a goroeswyr camdriniaeth; 
yn wir, mae tystiolaeth bersonol gan 
aelodau’r Comisiwn wedi llywio ein ff ordd 
o feddwl. Rydym wedi cofnodi rhywfaint 
o’r dystiolaeth hon, gan ddileu enwau’n 
briodol, mewn blychau wedi’u hamlygu 
isod – a hefyd wedi cynnwys enghreiff tiau 
o’r Ysgrythur sy’n annog y defnydd gorau o 
awdurdod, trwy ras Duw.

Mae’r Eglwys yng Nghymru yn atebol drwy 
ff ramwaith statudol Deddf Gwasanaethau 
Cymdeithasol a Llesiant (Cymru) 2014. 
Mae’r ddeddf yn cyfeirio at bum categori 
o gam-drin: emosiynol neu seicolegol; 
ariannol; rhywiol; corff orol; ac esgeulustod. 
Nid yw ‘cam-drin ysbrydol’ yn cael ei 

gydnabod yn gyfreithiol: fodd bynnag, mae 
cyd-destun cymuned ff ydd neu ddefnyddio 
cynnwys ysbrydol yn wir yn creu dimensiwn 
ychwanegol, ac un dinistriol tu hwnt yn aml, 
i unrhyw un o’r categorïau hyn. 

Yn ogystal, mae’n bosibl y bydd dimensiwn 
ysbrydol i gamddefnyddio awdurdod neu 
i ymddygiad rheolaethol neu orfodaethol 
(gan gynnwys bwlio), ac er na fydd ar 
ff urf anghyfreithlon o bosib, gallai gael ei 
brofi  fel ymddygiad camdriniol. Creodd 
Deddf Troseddau Difrifol 2015 gategori 
newydd o droseddau: ‘Ymddygiad sy’n 
rheoli neu’n gorfodi mewn perthynas 
agos neu deuluol’. Er mai dim ond yn 
y perthnasoedd diffi  niedig hyn y mae’r 
gyfraith hon yn berthnasol, mae gan y 
cysyniad debygrwydd clir i berthnasoedd 
yn yr eglwys: Mae 1 Timotheus 3.15 
yn galw’r eglwys yn ‘deulu Duw’ ac 
mae Galatiaid 6.10 yn disgrifi o’r eglwys 
fel teulu’r ff ydd.1 Mae unrhyw fath o 
ymddygiad sy’n rheoli neu orfodi yn 
annerbyniol yn yr Eglwys yng Nghymru.

Mae angen i ni gydnabod bod lefel uchel 
o ansicrwydd ynghylch diffi  nio ‘cam-drin 
ysbrydol’ ac, y tu hwnt i’r pum categori 
statudol o gam-drin, efallai y bydd 
angen i ni fod yn ofalus ynghylch labelu 
rhywbeth yn ‘gam-drin ysbrydol’ y gellid 
ei ddisgrifi o’n well fel bwlio. Serch hynny, 

Cyfl wyniad
Mae ‘cam-drin ysbrydol’ yn derm a ddefnyddir fwyfwy mewn amrywiaeth o gyd-
destunau. Eto i gyd, nid oes ganddo ddiffi  niad clir sydd wedi cael sêl bendith pawb. 
Mae Mainc yr Esgobion wedi gofyn i’r Comisiwn Athrawiaethol Sefydlog ystyried 
sut y gallem ddeall awdurdod ysbrydol a’i gamdriniaeth, mewn ymateb i gais gan y 
Gwasanaethau Diogelu am adnoddau i lywio a chefnogi datblygiad polisïau ar gyfer 
hyff orddi a gwaith achos. Rydym wedi edrych ar ddimensiynau ysbrydol cam-drin yn 
ei ff urfi au a ddiffi  niwyd yn gyfreithiol, a hefyd ar brofi adau ehangach o fewn
cyd-destun ff ydd y gellir teimlo eu bod yn gamdriniol. Mae’r ddau yn dod o fewn yr 
hyn y mae defnydd poblogaidd yn ei ddisgrifi o’n fras fel ‘cam-drin ysbrydol’. Ein barn 
ni yw bod sefyllfaoedd camdriniol, yn fwriadol neu’n anfwriadol, gyda dimensiwn 
ysbrydol yn codi i raddau sylweddol yn sgil gwendidau neu fethiannau mewn 
agweddau ar awdurdod.

A rhodded Duw, ffynhonnell pob 
dyfalbarhad ac anogaeth, i chwi fod 
yn gytûn eich meddwl ymhlith eich 
gilydd yn ôl ewyllys Crist Iesu

Rhufeiniaid 15.5

gall pobl deimlo eu bod yn cael eu bwlio 
neu eu gorfodi, ac felly dylid ystyried pob 
achos yn ôl ei rinweddau. Mae angen 
i’r Eglwys yng Nghymru edrych ar y 
ff ordd orau o warchod rhag ymddygiad, 
agweddau a diwylliannau parhaus sy’n 
tanseilio ymddiriedaeth ynom ni ein hunain 
ac yn yr efengyl. 

Nid yw hwn yn bwnc hawdd. Mae 
awdurdod a chyfrifoldeb yn ddoniau 
gwerthfawr – yn garismau yn wir, gyda 
chanlyniad sacramentaidd – ac mae’r 
Ysbryd yn eu defnyddio i gomisiynu llawer 
ar gyfer rolau a thasgau penodol er mwyn 
datblygu pobl Dduw yng Nghrist a’u paratoi 
ar gyfer cenhadaeth a gweinidogaeth. Ac 
eto, trwy anwybodaeth, gwendid neu fai 
bwriadol, gellir cam-drin doniau awdurdod 
a gwneud difrod mawr. Efallai y bydd hyd 
yn oed yr hyn sydd wedi’i fwriadu i fod yn 
gwbl ddaionus yn cael ei brofi  fel rhywbeth 
camdriniol. Gall defnydd amhriodol neu 
esgeulus o awdurdod agor y drws i ddrwg, 
sy’n pellhau pobl oddi wrth eu hunain, 
oddi wrth eraill ac oddi wrth Dduw, a bydd 
yn lleihau, yn gwyrdroi neu’n dinistrio 
unigolion a chymunedau. Wedi’i arfer yn 
gywir, gall fod yn sianel i fywyd a chariad 
helaeth Duw ff ynnu.

Mae awdurdod yn fater perthynol bob 
amser, wedi’i lunio gan yr unigolion dan 
sylw a’r berthynas benodol rhyngddynt. 
Lle bynnag y caiff  ei arfer, mae’r potensial 
ar gyfer risg yn cael ei waethygu gan 
ff actorau fel cysylltiad awdurdod gyda 
phŵer; ff aeledigrwydd dynol; cymhlethdod 
perthynas ag eraill; personoliaethau 
amrywiol, hanesion personol, safbwyntiau 
gwahanol genedlaethau, diwylliannau 
a chyd-destunau; a’r ff ordd y gall ff ydd 
gyff wrdd â ni’n ddwfn lle rydym yn 
fwyaf agored i niwed, wedi’n clwyfo 

neu’n ansicr yn ein hunaniaeth. Mae’r 
risgiau’n cael eu dwysáu pan fo’r rhai 
sy’n gyfrifol am ofal bugeiliol unigolion 
hefyd yn arfer disgyblaeth, megis 
esgobion, archddiaconiaid neu beriglorion 
hyff orddiant. 

Efallai na fydd hi bob amser yn hawdd 
sylwi ar gam-drin na’i ragweld: gall hyd yn 
oed y rhai sydd â swyddi mewn awdurdod 
fod yn destun afl onyddu, bwlio ac 
ymddygiad camdriniol. Gall strwythurau, 
prosesau, a pholisïau hefyd roi pwysau 
afresymol neu hyrwyddo disgwyliadau 
afrealistig. Gall methu ag arfer awdurdod 
fod yn ddinistriol hefyd.

Mae’r cyd-destun hwn o gam-drin sydd â 
diffi  niad cyfreithiol, a ff urfi au ehangach ar yr 
hyn a brofi r fel ymddygiad camdriniol, wedi 
llywio ein harchwiliad o natur awdurdod, 
cyfrifoldeb a phŵer yn y traddodiad 
Cristnogol, fel y mae wedi’i dderbyn yn yr 
Eglwys yng Nghymru: 

Rydym yn ystyried sylfeini awdurdod, 
a dealltwriaeth ganlyniadol o’r hyn y 
mae’n ei olygu i ddynoliaeth ddiff ygiol a 
ff aeledig fanteisio ar awdurdod terfynol, 
diymwad Duw. 

Rydym yn adolygu sut mae dealltwriaeth 
Anglicanaidd o faterion ff ydd wedi’i 
gwreiddio yn yr Ysgrythur a ddehonglir 
gan Draddodiad a Rheswm; a sut 
mae’r rhain wedi dod o hyd i fynegiant 
eglwysegol penodol mewn strwythurau ac 
arferion eglwysig. 

Rydym yn myfyrio ar yr ystod eang o 
arenâu yn yr Eglwys yng Nghymru lle 
gellir arfer awdurdod heddiw: o rolau a 
chyfrifoldebau ff urfi ol y rhai sydd wedi’u 
trwyddedu ar gyfer gweinidogaeth i’r 
rhai sy’n gyfl ogedig neu’n dal swydd 
mewn cymunedau eglwysig, yn ogystal 
â’r rhai sy’n gwirfoddoli mewn rolau mwy 
anff urfi ol. 

‘Gofynnais am yr hyn y tybiwn 
oedd yn sgwrs fugeiliol ac fe drodd 
yn rhywbeth disgyblaethol.’

Rydym yn asesu cyd-destun ehangach 
yr Eglwys yng Nghymru, gan gynnwys 
diwylliant, strwythurau, polisïau ac 
arferion a etifeddwyd gennym; ac yn 
myfyrio ar yr hyn sy’n sail orau i arfer 
da, dilys, dibynadwy o awdurdod, gydag 
atebolrwydd cadarn priodol, ym mhob 
agwedd ar fywyd yr eglwys, er mwyn i holl 
bobl Dduw gerdded mewn didwylledd.

Rydym yn cloi gyda myfyrdodau ar sut 
y gallai hyn i gyd gael ei gymhwyso’n 
ymarferol ac yn cynnig awgrymiadau ar 
gyfer lle mae angen rhagor o waith.

Mae angen i ni addysgu diwinyddiaeth 
dda ac arfer da, gan gyplysu hyn gyda 
chanllawiau polisi da a ff ramweithiau 
adeiladol ar gyfer sicrhau atebolrwydd 
priodol. Mae hyn yn angenrheidiol i’n 
helpu i wneud ein gorau glas, heddiw ac ar 
gyfer y dyfodol, ac wrth ymdrin â gwaddol 
poenus y gorff ennol o fethiannau penodol 
ac arferion gwael ehangach. 

Rhaid i ni sicrhau hefyd fod ein diwylliant, 
ein gwerthoedd a’n strwythurau yn cael 
eu ff ramio i hyrwyddo arferion gorau 
ac nad ydynt yn ddiarwybod yn cefnogi 
ymddygiad gormesol. Mae angen 
cael cydnabyddiaeth agored, onest ac 
adeiladol o’n methiannau, a lle mae 
angen gwneud newidiadau. Rydym yn 
cydnabod bod canfyddiadau cyhoeddus 
o Gristnogion ac eglwysi’n cynnwys 
cyhuddiadau o ragrith a diff yg didwylledd.

Ein nod – yn wir, ein gweddi daer – yw 
y byddwn, drwy archwilio beth sy’n 
hyrwyddo defnydd eff eithiol o awdurdod 
yn yr eglwys, a’r hyn a allai beri ei fod 
yn agored i gamddefnydd, yn cynhyrchu 
adnodd a fydd yn helpu i siapio sut 
rydym yn byw gyda’n gilydd, trwy ein 
holl realiti cymhleth, a sut rydym yn 
caru ein gilydd a phawb yr ydym yn eu 
gwasanaethu fel y mae Crist yn ein caru 
ni, er mwyn yr efengyl ac enw sanctaidd 
Duw.

Awdurdod a’r Eglwys
Man cychwyn Cristnogion yw bod pob awdurdod cyfreithlon yn nwylo Duw yn 
unig, ac yn deillio ohono yn y pen draw: yr un Duw sy’n Dad Greawdwr, yn Fab 
Ymgnawdoledig ac yn Waredwr Iesu Grist, a’r Ysbryd Glân sy’n rhoi bywyd, y 
Drindod Sanctaidd. Felly, mae awdurdod wedi’i siapio’n llwyr gan bopeth a wyddom 
am Dduw, ac o ymwneud Duw â’r byd a greodd, gan gynnwys dynoliaeth ynddo.

Felly, yn y Testament Newydd, mae 
Iesu ar ôl yr atgyfodiad yn dweud wrth 
ei ddisgyblion ‘Rhoddwyd i mi bob 
awdurdod yn y nef ac ar y ddaear ...’ 
(Mathew 28.18). Yn wir, mae Paul yn glir 
iawn: ‘nid oes awdurdod heb i Dduw ei 
sefydlu’ (Rhufeiniaid 13.1). Yn yr un modd, 
mae unrhyw awdurdod y gall yr eglwys ei 
hawlio yn deillio o Dduw ac yn cael ei roi 
gan Dduw i gorff  Crist, ac i’r unigolion sydd 
ynddo (er enghraiff t, yn yr Efengylau mae 
Iesu’n rhoddi awdurdod i’r disgyblion:
Marc 3.15; 6.7 a 13.34). 

Yn unigol a gyda’i gilydd, gall bodau 
dynol honni’n gyfreithlon felly eu bod yn 
siarad neu’n gweithredu ‘yn enw Duw’. 
Fodd bynnag, er mwyn osgoi’r potensial o 
gamdriniaeth, mae angen i ni fod yn eff ro i’r 
hyn y mae’n ei olygu i wneud hyn yn dda: 
yn ymddygiad perthnasoedd esgobion, 
clerigion a phobl; yn yr hyn yr ydym yn 
ei bregethu ac yn ein dysgeidiaeth a sut 
yr ydym yn gwneud hynny; mewn gofal 
bugeiliol; mewn cyfarwyddyd a chyfeiriad 
ysbrydol; wrth efengylu; mewn caplaniaeth, 
yn enwedig i’r rhai sy’n arbennig o agored i 

niwed; yng ngweinidogaeth gwaredigaeth; 
yng Ngweinidogaeth y Cymod; ac ar draws 
pob maes arall o fyw sy’n gysylltiedig 
â ff ydd. Gellir hyd yn oed defnyddio 
eiriolaeth, boed mewn gwasanaethau neu 
gyfarfyddiadau bugeiliol, mewn ff yrdd 
sy’n rhy gyfarwyddol, a all gael eu profi ’n 
orfodaethol gan yr unigolyn dan sylw. Mae 
yna risg bob amser o hawlio neu arfer 
awdurdod yn amhriodol, yn ddealledig 
neu’n ddiamwys, yn enw Duw, neu aelodau 
unigol y Drindod, neu’r Eglwys. Rhaid 
cymryd gofal penodol lle bynnag y bo 
gwahaniaethau strwythurol neu eff eithiol 
neu ganfyddedig eraill mewn grym. Felly, 
mae’n bwysig archwilio dealltwriaeth 
Gristnogol o bŵer ac awdurdod a all 
lywio ff urfi ant diwylliant iach lle mae’r 
cyfarfyddiadau hyn yn digwydd.

Cyfyd cwestiwn am y berthynas rhwng 
grym ac awdurdod. Nid yw awdurdod 
yn hollol yr un fath â phŵer, a gellir 
defnyddio’r naill a’r llall er da neu ddrwg. 
Mae’n anochel eu bod yn rhyng-
gysylltiedig, ac yn gorgyff wrdd yn aml, 
er y byddai rhai yn awgrymu eu bod yn 
wahanol yn y bôn. Gellir dweud bod gan 
bŵer y gallu i sicrhau cydymff urfi aeth gan 
bobl eraill, boed gyda pharodrwydd neu’n 
anfoddog: y gallu ydyw i wneud i eraill 
wneud yr hyn yr ydym ni ei eisiau, neu’n ei 
gymell fel arall. Mae yna anghydbwysedd 
pŵer ym mhob perthynas bron iawn. Mae 
cydnabod yr anghymesuredd hwn yn 
allweddol er mwyn osgoi camddefnyddio 
pŵer ac awdurdod. 

Yn aml mae pŵer ac awdurdod yn bodoli 
gyda’i gilydd yn yr Eglwys, ac efallai na 
fydd eu gwahanu’n hawdd. Gellir gweld 
hyn, er enghraiff t, yng nghyfrifoldeb esgob 

dros drwyddedu ac ordeinio; neu mewn 
eglwysi lleol, yn nyraniad rhai rolau. P’un 
a ydym yn gweld pŵer ac awdurdod yn 
bethau ar wahân neu’n anwahanadwy, 
mae eu harfer yn dda yn gofyn am 
strwythurau ac arferion atebolrwydd.2 
Mae diwylliant cyfoes yn amwys yn aml: 
yn amheus ynghylch pŵer ac awdurdod 
mewn egwyddor, gan ddyheu am 
arweinyddiaeth eff eithiol, iach, sy’n rhoi 
bywyd ar yr un pryd. 

Yn enwedig o fewn cydymddibyniaeth 
y gymuned Gristnogol, hanfod unigryw 
awdurdod dilys yw ei fod wedi’i wreiddio 
yng nghydsyniad rhydd y rhai y mae’n 
cael ei arfer drostynt. Mae cymaint o’n 
perthnasoedd ag eraill yn wirfoddol yn y 
bôn. Fe’i cydnabyddir yn gyff redinol yn 
rhinwedd eu swydd, profi ad, arbenigedd 
neu esiampl, y dylai rhai arwain, llywio, 
addysgu neu ddangos y ff ordd mewn rhyw 
ff ordd arall. 

Er mwyn deall natur awdurdod yn yr 
Eglwys, gadewch i ni yn awr ystyried ei 
ff ynonellau, ei strwythurau, a’i arfer. Mae’r 
rhain yn cael eu hamlinellu’n gryno yma 
cyn cael eu hystyried yn fanylach.

Ffynonellau Awdurdod

Ar gyfer Anglicaniaid, y prif adnodd ar 
gyfer deall awdurdod Duw, a sut y caiff  
ei roi i’r Eglwys a’i arfer yn briodol, yw’r 
Ysgrythur, wedi’i dehongli trwy Draddodiad 
a Rheswm.3  

Mae’r termau hyn yn gofyn am rywfaint o 
esboniad, a chânt eu harchwilio’n fanylach 
isod. Digon yw nodi yma bod y ff ordd 
yr ydym yn pwyso ar yr ysgolheictod a’r 
esboniadaeth ysgrythurol orau (theori a 
methodoleg dehongli, yn enwedig testunau 
Beiblaidd) yn codi ei gwestiynau ei hun. 
Yn yr un modd, nid yw traddodiad yn yr 
ystyr Anglicanaidd i’w ddeall fel ‘hanes’ 

‘O edrych yn ôl, sylweddolais fod fy 
nghyfarwyddwr ysbrydol, gan ddefnyddio 
iaith rhyfela ysbrydol, yn pwyso arnaf 
mewn ffyrdd a oedd yn gwasanaethu eu 
buddiannau nhw yn hytrach na’m rhai i.’

haniaethol, na rheswm fel dadansoddiad 
gwybyddol yn unig. Yn hytrach, mae’r 
naill a’r llall yn cwmpasu myfyrdod 
cynhwysfawr pobl Dduw ar fywyd o ff ydd, 
ac ar bresenoldeb gweithredol Duw 
mewn unigolion, yn yr eglwys a’r byd, yn 
y gorff ennol a’r presennol. Mae’r ddau’n 
cynnwys rhagdybiaeth y bydd dirnadaeth 
o’r fath yn cwmpasu profi ad aff eithiol 
unigolion a chymunedau Cristnogol: nid 
oes dim o’n taith gyda Duw y tu allan i 
ystyriaethau o’r fath. Mae Anglicaniaid wedi 
dilyn y prosesau myfyriol hyn gyda’i gilydd 
ers cyn cof mewn gwahanol ff yrdd, a chyda 
Christnogion o draddodiadau eraill.4 

Strwythurau Awdurdod

Mae awdurdod Duw a roddwyd i’r 
eglwys wedi dod o hyd i fynegiant yn ei 
strwythurau. Mae Duw yn galw, ac mae’r 
eglwys yn enw Duw yn gosod pobl ar 
wahân ar gyfer swyddi a rolau penodol 
lle mae disgwyl iddynt arfer awdurdod, 
rhai trwy gael eu hordeinio, rhai mewn 
gweinidogaeth drwyddedig neu wedi’i 
chomisiynu, ac eraill fel deiliaid swyddi 
neu weithwyr yr eglwys. Yn llai ff urfi ol, 
gall unigolion gael dylanwad arbennig ym 
mywydau cynulleidfaoedd a chymunedau, 
naill ai trwy gyfalaf perthynol, neu barch a 
enillir dros amser, neu drwy rym cymeriad, 
neu drwy ysgwyddo cyfrifoldebau neu
dasgau – megis gwasanaethu ar 
bwyllgorau, gweinidogaeth ieuenctid a 
phlant – neu mewn astudiaethau Beiblaidd 
neu grwpiau tai. 

Diffi  nnir strwythurau ff urfi ol a sut maent 
yn gweithredu trwy Gyfansoddiad yr 
Eglwys yng Nghymru. Cefnogir y rhain gan 
weithdrefnau a pholisïau amrywiol, sy’n 
cwmpasu maes cynyddol eang o fywyd 
a gweithgarwch yr eglwys. Mae’r rhain 
yn pwyso ar draddodiad eglwysig, gan 
gynnwys ff ynonellau hanesyddol amrywiol, 
ar gyfer eu cyfreithloniad eu hunain, fel 

yr adlewyrchir, er enghraiff t, yn iaith y Llw 
Ufudd-dod Canonaidd a thrwyddedau 
eraill. Y tu ôl i’r rhain mae yna groniad o 
gyfraith eglwysig a chanonaidd (y rhennir 
sylfeini cyff redinol a byrdwn y rhain yn 
eang ar draws y Cymundeb Anglicanaidd).5 
Wrth gwrs, mae strwythurau, polisïau 
ac arferion yr Eglwys yng Nghymru 
hefyd yn gweithredu o fewn ff ramwaith 
esblygol y gyfraith sifi l, a’r dyletswyddau 
a’r rhwymedigaethau statudol y mae’n eu 
gosod arni, fel ar bob sefydliad. 

Arfer Awdurdod

Mae gan yr Eglwys yng Nghymru ystod 
eang o bolisïau a gweithdrefnau i gyfeirio 
ei bywyd ymarferol. Mae llawer ohonynt 
wedi’u cynnwys yn Llawlyfr y Clerigion.6 Er 
enghraiff t, mae’r Canllawiau Gweinidogol 
Proff esiynol yn rhoi disgwyliadau a 
safonau ar gyfer ymddygiad clerigion. Mae 
eraill yn nodi camau i’w dilyn pan fydd 
pethau’n mynd o chwith, gan gynnwys 
mewn meysydd fel bwlio, afl onyddu, 
cwynion, disgyblaeth, ac agweddau 
ehangach ar arferion cyfl ogaeth. Er bod 
rhai yn ganllawiau cynghorol, mae eraill 
yn orfodol ar glerigion, ar weinidogion 
trwyddedig a deiliaid swyddi, a rhai ar 
bawb sy’n rhan o’r eglwys. Mae rhai’n 
adlewyrchu gofynion neu ddisgwyliadau 
cyfreithiol ehangach, er enghraiff t o ran 
diogelu.7 Mae’n bwysig nodi bod defnydd 
camdriniol o awdurdod ysbrydol yn mynd 
yn llawer ehangach na rhwymedigaethau 
diogelu sydd wedi’u diffi  nio’n gyfreithiol 
tuag at blant ac oedolion sy’n wynebu risg, 
a gall fod yn hollol wahanol i hynny.

Ymhlith y rhain y mae Duw wedi gosod 
yn yr eglwys, yn gyntaf apostolion, 
yn ail broffwydi, yn drydydd 
athrawon, yna cyfl awni gwyrthiau, 
yna doniau iacháu, cynorthwyo, 
cyfarwyddo, llefaru â thafodau.

1 Corinthiaid 12.28

Rhaid mynd i’r afael ag unrhyw bryderon 
diogelu ar unwaith drwy’r gweithdrefnau 
priodol.

Fel y byddwn yn trafod ymhellach 
isod, mae angen adolygu’r Llawlyfr 
Clerigion yn drylwyr ar frys, yn enwedig 
er mwyn sicrhau ei fod yn cyd-fynd â 
datblygiadau ym maes Adnoddau Dynol 
a Gwasanaethau Diogelu. Hefyd, mae 
yna gryn le i ddiweddaru a gwella, gan 
gynnwys darparu disgwyliadau diwinyddol-
wybodus a mwy realistig o ran arfer 
awdurdod yn ehangach.

Mae mabwysiadu’r Siarter Urddas 8 
yn ddiweddar yn darparu ff ramwaith 
ardderchog ar gyfer sut y dylem ymddwyn 
tuag at ein gilydd: ‘Disgwylir i bawb sy’n 
gysylltiedig â’r Eglwys yng Nghymru 
ymddwyn yn barchus a chwrtais ac 
mae gan yntau/hithau hawl i ddisgwyl 
ymddygiad parchus a chwrtais gan eraill.’ 
Mae hyn hefyd yn gosod y cyd-destun ar 
gyfer arfer awdurdod ynddo bob amser, 
mewn ff ordd a allai ddarparu templed 
gwerthfawr ar gyfer ehangu ein dull o arfer 

awdurdod, yn ogystal â helpu i siapio ein 
diwylliant ehangach yn well. 

Nid yw arfer awdurdod yn yr eglwys 
erioed wedi bod yn ddiwrthwynebiad. 
Trwy’r canrifoedd, mae tensiynau wedi 
codi dro ar ôl tro ynghylch ff yrdd y mae’r 
eglwys sefydliadol wedi ymateb i faterion 
fel cwestiynau cydwybod; rhyddid yr 
unigolyn o fewn y gymuned ehangach; 
derbyn deongliadau o’r Ysgrythur ochr yn 
ochr â safbwyntiau diwylliannol newidiol 
(o ddealltwriaeth ynghylch yr Ewcharist i 
agweddau at gaethwasiaeth, rôl menywod, 
ac ati); ymdeimlad o ysbrydoliaeth 
garismataidd, broff wydol yn y fan a’r lle 
yn hytrach nag awdurdod wedi’i gyfryngu 
neu ei drosglwyddo; a rolau gwahanol 
yr ordeiniedig a’r lleygion, a’r berthynas 
rhyngddynt.9 Mae hyn i gyd yn cyfrannu 
at waith ‘semper reformanda’, disgwyliad 
yr Eglwys ei bod yn cael ei galw i broses 
barhaus o hunan-archwilio er mwyn 
sicrhau bod ei dysgeidiaeth a’i hymarfer yn 
parhau’n briodol i’w galwedigaeth i fyw a 
chyhoeddi’r efengyl yn ddilys ac yn glir yn 
y byd sy’n newid o’n cwmpas. 

Ysgrythur fel Ffynhonnell Awdurdod
Yn ei Chyfansoddiad, mae’r Eglwys yng Nghymru yn cydnabod yr Ysgrythurau ‘yn 
ben awdurdod iddi ym materion ff ydd’. Mae’r defnydd cywir a’r dehongliad cywir 
o’r Beibl yn dasg ganolog i’r rhai y mae’r eglwys yn rhoi awdurdod iddynt. Dyma un 
rheswm pam mae cam-drin neu gamddefnyddio’r Ysgrythur yn arf arbennig o bwerus 
i’r rhai a fyddai’n camddefnyddio awdurdod yn fwriadol, a pham y gallai ddod felly’n 
anfwriadol.

Mae Paul yn rhoi’r cyfrifoldeb penodol hwn 
i Timotheus, fel arweinydd yn yr Eglwys:

‘Yr wyf yn dy rybuddio... pregetha’r 
gair; bydd yn barod bob amser, 
boed yn gyfl eus neu’n anghyfl eus; 
argyhoedda; cerydda; calonoga; a hyn 
ag amynedd diball wrth hyff orddi.’
(2 Timotheus 4. 1, 2).

Mae gwneud hyn yn dda yn gofyn am 
ddealltwriaeth briodol o hermeniwteg ac 
esboniadaeth, hynny yw, yr esboniad o’r 
darn o’r Ysgrythur, ar ôl astudio gofalus. 
Mae hyn yn anghenraid sylfaenol i osgoi 
cam-drin awdurdod ysgrythurol am ddau 
reswm pwysig. 

Yn gyntaf, rhaid i ni gydnabod bod yr 

Ysgrythur yn cynnwys rhychwant eang o 
genres llenyddol, a gynhyrchwyd ar draws 
ystod eang o amseroedd a diwylliannau. 
Mae ei leisiau niferus gwahanol yn cynnig 
safbwyntiau amrywiol ar rai pynciau, y 
mae’n bosibl y gwelwn fod yn rhaid i ni 
eu dal gyda’i gilydd mewn tensiwn, gan 
gofi o am y gorchymyn yn y Deugain 
Erthygl Namyn Un nad ydym yn dehongli 
Ysgrythur yn erbyn Ysgrythur (Erthygl 
XX).10 Gall ymwybyddiaeth o arlliwiau 
genre a hanes olygu bod testun yn agored 
i amrywiaeth o ddeongliadau. At hynny, 
mae’n anochel y bydd pob ysgolhaig, 
a darllenwyr yn fwy cyff redinol, yn dod 
â’u cyd-destunau, eu diwylliannau a’u 
dealltwriaeth fl aenorol eu hunain i’w 
dehongliad o’r Beibl.

Nid yw’n syndod felly bod yna faterion 
yn y Beibl y cytunir yn gyff redinol y 
gellir anghytuno’n ddilys ynghylch eu 
dehongliad ac ymarfer dilynol. Serch 
hynny, rhaid pwysleisio nad yw’r ehangder 
hwn o ddehongliad ar rai materion yn 
tanseilio cyfreithlondeb yr Ysgrythur fel 
ein hawdurdod goruchaf mewn materion 
ff ydd. At hynny, nid yw bron byth yn wir 
bod ‘unrhyw beth yn dderbyniol’. Hyd yn 
oed lle derbynnir dilysrwydd amrywiaeth o 
ddeongliadau, bydd cyfyngiadau arnynt.11 

Yn unol â hynny, mae’r Eglwys yng 
Nghymru wedi cadarnhau lle yn ein 
strwythurau ar gyfer dod i gasgliadau 
gwahanol, er enghraiff t, ynghylch 
ailbriodi ar ôl ysgariad neu weinidogaeth 
ordeiniedig menywod. Felly mae’n 
rhesymol disgwyl y dylai’r rhai sy’n derbyn 
swydd drwyddedig yn yr Eglwys yng 

Nghymru dderbyn lle yn yr un modd ar 
gyfer amrywiaeth o’r fath ac addysgu 
derbyn amrywiaeth o’r fath, hyd yn oed 
wrth fod yn rhydd i hyrwyddo safbwynt 
personol penodol law yn llaw â hynny. 
Fodd bynnag, mae anawsterau’n codi 
lle mae anghydweld, nid yn unig o ran 
deongliadau penodol, ond hefyd o ran 
cyfreithlondeb safbwyntiau amrywiol ar 
bwnc. Mae hyn yn wir mewn rhai meysydd 
o anghytundeb ynghylch perthnasoedd 
o’r un rhyw (er nid yn y maes hwn yn 
unig). Mae angen gras Duw arnom yn 
ein hymagwedd ddiwinyddol at y mater 
penodol sydd dan sylw, ac yn y ff ordd yr 
ydym yn ymdrin ag anghydweld o’r fath. 

Yn ail, mae dealltwriaeth briodol o 
le hermeniwteg ac esboniadaeth yn 
hanfodol i’r rhai sydd mewn swyddi ag 
awdurdod, gan fod hyn yn eff eithio ar eu 
gweinidogaeth bregethu ac addysgu. Gellir 
crynhoi hunan-ddealltwriaeth y Beibl ei 
hun yn y geiriau, ‘y mae pob Ysgrythur 
wedi ei hysbrydoli gan Dduw ac yn fuddiol 
i hyff orddi, a cheryddu, a chywiro, a 
disgyblu mewn cyfi awnder.’ (2 Timotheus 
3.16). Mae tuedd i ddulliau traddodiadol o 
addysgu, yn enwedig pregethau – ff urfi ol ac 
anff urfi ol – gael eu hystyried yn ‘ddiymwad’, 
gan siaradwyr neu wrandawyr. Rhaid 
i’r rhai sydd wedi’u trwyddedu neu sydd 
wedi’u hawdurdodi i bregethu ochel rhag 
camddefnyddio’r fraint hon. Mae cwestiynau 
hefyd ynghylch sut mae awdurdod yr 
Ysgrythur yn cael ei gyfl wyno neu ei weld 
y tu hwnt i’r pulpud, megis mewn grwpiau 
astudio’r Beibl. 

Mae hyn yn codi cwestiynau ynghylch 
pwysigrwydd hanfodol ff urfi ant 
cychwynnol a pharhaus ym mywyd yr 
eglwys, a byddwn yn dychwelyd at y 
pwnc hwn maes o law. Wrth gael eu 

‘Dwi’n teimlo mai’r rheswm pam mae’r 
bobl yma’n dlawd yw nad ydyn nhw’n 
degymu: Pe bydden nhw’n rhoi mwy, byddai 
ganddyn nhw fwy iddyn nhw eu hunain.’

Y mae pob Ysgrythur wedi ei hysbrydoli 
gan Dduw ac yn fuddiol i hyfforddi, a 
cheryddu, a chywiro, a disgyblu mewn 
cyfi awnder. Felly y darperir pob un sy’n 
perthyn i Dduw â chyfl awn ddarpariaeth 
ar gyfer pob math o weithredoedd da.

2 Timotheus 3. 16-17

Awdurdod yn yr Ysgrythur
Ar ôl ystyried awdurdod lle’r Ysgrythur ym mywyd yr Eglwys, rydym yn troi yn awr 
at archwilio’r hyn y mae’r Beibl ei hun yn ei ddweud am yr awdurdod a’i arfer yn y 
gymuned ff ydd. Mae’r defnydd cywir o bŵer ac awdurdod yn thema ganolog yn yr Hen 
Destament a’r Testament Newydd. Mae’r adran hon yn trafod sut y gall ein dealltwriaeth 
o’r Ysgrythur lywio ein myfyrdod ar awdurdod ysbrydol a chamdriniaeth ohono.

Yr Hen Destament

Gan droi at yr Hen Destament, rydym yn 
canolbwyntio ar y gair Hebraeg מִשְׁטָר 
(mishtar), sy’n cael ei gyfieithu fel 
‘awdurdod’ fel arfer ond sy’n golygu rheol, 
goruchafiaeth ac awdurdodaeth hefyd.
Nid yw’r cysyniad o awdurdod yn yr Hen 
Destament yn syml nac yn statig. I’r 
gwrthwyneb, o’i chymharu â’r diwylliannau 
gwleidyddol cyfagos, mae dealltwriaeth yr 
Hen Israel o awdurdod yn ddynamig, 
realistig a chymhleth 

Yn dilyn cyfnod y Barnwyr, pan oedd 
brenin yn Israel a phan oedd ‘pob un yn 
gwneud yr hyn oedd yn iawn yn ei olwg 
ei hun’ (Barnwyr 21.25), mae’r genedl 
yn dod yn fwy sefydledig. Yna gwelwn 
fod tri mynegiant o awdurdod yn dod i’r 
amlwg yn Israel: mae awdurdod yn cael 
ei freinio mewn brenhinoedd, off eiriaid a 
phroff wydi. 

Mae gan frenhinoedd awdurdod 
gwleidyddol yn yr Hen Israel ac fe’u 
hystyrir fel y rhai sy’n ymgorff ori gwlad 

hordeinio, mae ymgeiswyr am urddau 
yn addo, gyda chymorth Duw, i ‘ymroi ... 
i astudio’r Ysgrythur Lân ... ac i barhau 
i’ch cymhwyso eich hunain ar gyfer 
gweinidogaeth yr Eglwys’. Mae byw’r 
ymrwymiad hwn trwy’r blynyddoedd 
sy’n dilyn yn ff ordd hollbwysig o sicrhau 
bod awdurdod yr Ysgrythur yn cael ei 
ddefnyddio’n briodol ym mywyd yr Eglwys. 
Mae’n bwysig datgan yn glir nad yw 
camddefnyddio’r Ysgrythur neu awdurdod 
ysbrydol yn benodol i unrhyw safbwynt 
diwinyddol penodol.12

Mae perygl bob amser, pryd bynnag 
y ceir awgrym bod yr Ysgrythur yn ei 
gyfanrwydd yn siarad yn ddiamwys, gydag 
ystyr hollol glir, waeth beth fo’r cyd-destun. 
Dylai pob Cristion fod yn ofalus wrth 
ddefnyddio iaith ‘mae’r Beibl yn dweud ...’. 
Fodd bynnag, mae’r Ysgrythur yn parhau 
i fod yn ganolog wrth ddal yr Eglwys, 
ac yn enwedig y rhai mewn awdurdod, 
i gyfrif. Roedd argaeledd y Beibl mewn 

iaith y gallai pobl Cymru ei deall yn un 
o egwyddorion allweddol y Diwygiad, a 
hyd heddiw mae’r Eglwys yng Nghymru 
yn dathlu gwaith y rhai a gyfi eithodd yr 
Ysgrythurau i’r Gymraeg a’r Saesneg. 

Addysgwyd athrawiaeth ‘eglurdeb’ 
yr Ysgrythur gan Thomas Cranmer, 
Archesgob Caergaint, a oedd yn ffi  gwr 
blaenllaw yn Niwygiad Lloegr, ac mae gan 
y syniad hwn fynegiant awdurdodol o hyd 
yn y Deugain Erthygl Namyn Un y mae’n 
rhaid i bawb sydd wedi’u trwyddedu ar 
gyfer gweinidogaeth gydsynio iddynt. 
Nid yw’r athrawiaeth hon, fodd bynnag, 
yn golygu y dylid dehongli’r Ysgrythur yn 
llythrennol bob amser, ei bod yn hawdd ei 
deall, neu fod ysgolheictod yn ddiangen, 
ond yn syml y gall pob Cristion gael 
mynediad at bopeth sy’n angenrheidiol ar 
gyfer iachawdwriaeth yn yr Ysgrythurau. 
Felly, mae pob un ohonom yn darllen y 
Beibl o dan arweiniad yr Ysbryd Glân, o 
fewn haelioni diderfyn trefn ddwyfol Duw.

yr addewid. Ond nid yw eu grym yn 
absoliwt. Yn wir, mae Llyfr Samuel yn 
amwys am alw’r bobl i gael eu brenin eu 
hunain, fel y cenhedloedd o’u cwmpas 
(e.e. 1 Samuel 8.7; 10.19 ac ati). Mae’r 
proff wyd yn rhagweld y bydd brenhinoedd 
Israel yn gweithredu’n anghyfi awn, 
proff wydoliaeth sy’n cael ei gwireddu dro 
ar ôl tro, fel y gwelwn wedi’i gofnodi yn 
Llyfr y Brenhinoedd ac yn y Croniclau. 
Yn wir, mae Duw yn cyfarwyddo Samuel 
i rybuddio Israel am ddull y brenin a 
fyddai’n teyrnasu arnynt.

Y gair Hebraeg am ‘ddull’ y brenin yw 
ט  sy’n cael ei gyfieithu fel ,(mishpat) מִשְׁפַּ֣
‘barn’ fel arfer (1 Samuel 8. 9, 11). Mae 
hyn yn creu chwarae ar eiriau, gan y 
byddai barn y brenin yn farn gan Dduw ar 
Israel. Fodd bynnag, er g waethaf y 
camddefnydd hwn o awdurdod brenhinol, 
mae Israel yn cadw gobaith yn 
nheyrnasiad y Meseia addawedig yn y 
dyfodol, Brenin a fyddai’n llywodraethu 
gyda chyfiawnder a thegwch, gan 
ailsefydlu Israel fel cenedl annibynnol, ac 
felly un a fyddai’n deilwng o deyrngarwch 
(e.e. Eseia 9. 6, 7; Amos 9. 11-13; Salm 72). 

Y sefydliad awdurdodol arall yn Israel 
oedd y Deml. Y Deml, yn hytrach na’r 
palas brenhinol, oedd y canolbwynt i 
lawer o fywyd yn yr Hen Israel. Roedd 
gan yr off eiriaid a’r Lefi aid awdurdod 
ysbrydol enfawr fel cyfryngwyr 
presenoldeb Duw. Roedd gan yr off eiriaid 
awdurdod moesegol a chyltig a gai ei 
orfodi trwy’r deddfau purdeb. Gallent 
gymell mathau penodol o ymddygiad 
trwy ddisgrifi o’r byd fel glân neu afl an, 
gan fygwth gwaharddiad i’r amhur a’r 
llygredig. Er eu bod yn aml yn cael 
eu hystyried yn gyfryngwyr rhwng y 
bobl a Duw yn aberthau’r deml, un o 
ddyletswyddau canolog yr off eiriadaeth 
oedd addysgu cyfraith Duw i’r bobl (e.e., 
Lefi ticus 10.11; Deuteronomium 17. 8-10, 
33.10; Esra 7.10 ac ati.).

Ochr yn ochr â’r ddwy agwedd sefydliadol 
hon ar awdurdod yn yr Hen Destament, 
mae yna drydedd: awdurdod y proff wydi. 
Mae’r traddodiad proff wydol yn arfer 
awdurdod carismataidd, a leolir ar y cyrion 
gan amlaf, a awdurdodir gan gyfarfyddiad 
dwyfol diamwys, eiliad o ddatguddiad, neu 
arfer gwyrthiol pŵer. Siaradodd proff wydi 
yn erbyn methiannau’r off eiriadaeth ac 
anghyfi awnder y brenhinoedd ac arfer 
y gyfraith oddi tanynt. Yn y modd hwn, 
maent yn arfer awdurdod a roddwyd 
gan Dduw i ddwyn y sefydliadau a’u 
cynrychiolwyr i gyfrif.

Mae’r system ddynamig, driphlyg barhaus 
hon o awdurdod yn yr Hen Israel yn un 
ff ordd y mae’r Ysgrythur yn dangos bod 
pob awdurdod dynol wedi’i gyfyngu’n 
gynhenid. Mae hyn yn gwrthgyferbynnu’n 
llwyr â’r cenhedloedd a oedd yn 
amgylchynu Israel, lle’r oedd Pharoaid yr 
Aiff t a brenhinoedd Babilon yn cael eu 
hystyried yn ddwyfol bron iawn ac felly’n 
meddu ar bŵer absoliwt.

Ceir enghreiff tiau nodedig o’r ff ordd y 
mae hyn yn digwydd yn hanes Israel. Yn 
stori Dafydd a Bathseba, mae Dafydd yn 
camddefnyddio ei awdurdod brenhinol trwy 
drefnu i Ureia gael ei ladd ar faes y gad fel 
y gall gymryd Bathseba fel gwraig iddo
(2 Samuel 11). Mae’r cam-drin pŵer hwn 
yn digio Duw sy’n anfon Nathan y proff wyd 
i wynebu’r Brenin (2 Samuel 12). Mae 
Dafydd yn cydnabod ei gamwedd ac yn 
edifarhau mewn sachliain a lludw. Ar y llaw 
arall, gwrthodir beirniadaeth broff wydol 
Elias o anghyfi awnderau teyrnasiad 
y Brenin Ahab ac mae gwrthdaro 
gwleidyddol yn dilyn (1 Brenhinoedd 21).
Yn y pen draw, ar ôl lladd Naboth a 
chymryd ei winllan, mae Ahab a Jesebel 

Y mae’r un sy’n byw’n uniawn yn 
cerdded yn ddiogel, ond darostyngir 
yr un sy’n gwyrdroi ei ffyrdd.

Diarhebion 10.9

yn cael eu dwyn i gyfrif am gamddefnyddio 
eu hawdurdod.

Mae’r proff wydi eu hunain yn cael eu dwyn
i gyfrif hefyd. Nid yw eu hawdurdod 
ysbrydol, er ei fod yn deillio’n uniongyrchol 
o brofi ad ecstatig o Dduw, yn ddi-gwestiwn, 
ac mae’n destun gwiriadau ei hun. Yn wir,
mae dysgu adnabod a dirnad gau broff wydi 
yn thema a gaiff  ei hailadrodd yn yr Hen 
Destament (Deuteronomium 13.1ff ; 18.15ff .; 
Jeremeia 14.14; 27.15; 9. 9, 21; Eseia 28. 
10-15). Nid yw siarad yn enw Duw byth yn 
cael ei wneud yn ddifeddwl.

Mae’n amlwg felly fod gan yr Hen 
Destament ei hun werthfawrogiad 
cymhleth a soffi  stigedig o ddynameg a 
pheryglon awdurdod ysbrydol gor-ddwys a 
di-gyfyngiad, boed yn sefydliadol a
gweithdrefnol, neu’n garismataidd a 
pherthynol. O ganlyniad, mae yna realaeth 
ynghylch y potensial am lygredd a 
chamdriniaeth sy’n arwain at gyfyngu a 
gwasgaru pŵer ac awdurdod ym mywyd 
pobl Dduw. Felly, mae darpariaeth ar gyfer 
atebolrwydd cydfuddiannol.

Y Testament Newydd 

Wrth i ni droi at y Testament Newydd, mae’n 
werth chweil dechrau gyda’r cyd-destun y 
cafodd Crist ei eni ynddo. Mae’r Efengylau’n 
dechrau eu hanes o fywyd Iesu Grist mewn 
cyd-destun a ystyriwyd yn amddifad o 
broff wydoliaeth. Er enghraiff t, pan gafodd 
y Deml ei hailgysegru yn 164 CC, roedd 
y cerrig allor wedi’u rhoi o’r neilltu nes 
i broff wyd ddod i ddweud wrthynt beth 
i’w wneud â nhw (1 Macabeaid 4.46). Yr 
awgrym yw nad oedd proff wyd ar ôl. Roedd 
gan yr off eiriaid awdurdod ysbrydol eithaf o 
hyd, wrth gwrs, ond roedd rôl newydd wedi 
ymddangos, sef rôl yr ysgrifennydd.

Awgrymir dyfodiad yr ysgrifennydd fel 
ffi  gwr o awdurdod crefyddol gan Ben Sira 

(38.24 – 39.11). Nid oes amheuaeth bod 
gorgyff wrdd sylweddol rhwng y Lefi aid 
a’r off eiriaid a’r ysgrifenyddion hyn. Fodd 
bynnag, yn ystod y cyfnod hwn o hanes 
Israel cododd ysgolion o ysgrifenyddion, 
fel y Phariseaid, yr ymddengys bod 
ganddynt rywfaint o annibyniaeth oddi 
wrth awdurdodau’r deml. Roedd yr 
ysgrifenyddion, o oedd wedi’u gwreiddio 
yn y synagogau, yn ymgorff ori’r hyn 
y gallem ei alw’n ‘ddemocrateiddio’ 
dehongli ysgrythurol, a daeth amrywiaeth 
o wahanol grwpiau i’r amlwg a oedd yn 
hawlio awdurdod ysbrydol. Roedd yr 
athrawon hyn o’r gyfraith yn cynrychioli 
datblygiad i ff wrdd o awdurdod 
sefydliadol a charismataidd tuag at 
awdurdod testunol neu hermeniwtaidd. 
Fodd bynnag, o safbwynt awduron yr 
Efengylau, roedd yna ddiff yg awdurdod 
gan yr ysgrifenyddion – a dyna pam yr 
awgryment yn amlwg bod yna ymdeimlad 
o rywbeth ar goll. Mae’r ff aith bod y 
torfeydd wedi eu ‘synnu’ gan awdurdod 
dysgeidiaeth Iesu yn awgrymu’r diff yg 
awdurdod hwn o du’r ysgrifenyddion (e.e. 
Mathew 7.28).

Y gair Groeg a gyfi eithir fel ‘awdurdod’ 
neu ‘bŵer’ fel arfer yw ἐξουσία (exousia). 
Mae’r gair hwn yn brin yn y Septuagint13 
ac fe’i defnyddir bron bob amser i 
ddisgrifi o awdurdod dwyfol, neu awdurdod 
a roddir i fodau dynol gan Dduw (e.e., 
Daniel 7. 6, 14, 27). Mae hyn yn wir hefyd 
mewn gweithiau ysgrifenedig arall o’r 
cyfnod rhyng-Destament, gan gynnwys 
mewn testunau Groegaidd yn Sgroliau 
Qumran.14 Yr awgrym yw mai dim ond 
Duw sydd â’r awdurdod eithaf, sy’n 
deillio o’i fodolaeth (ex ousia), a bod pob 
awdurdod dynol yn rhannol ac yn deillio o 
awdurdod dwyfol (cf. Rhufeiniaid 13.1ff .).

Yn yr Efengylau Cyfolwg mae awdurdod 
yn parhau i fod yn bwysig, gyda gwir 
awdurdod wedi’i gyfyngu i Iesu Grist. Ym 
Marc a Mathew mae exousia wedi’i gadw’n 

benodol ar gyfer Iesu (Marc 1. 22, 27; 
2.10; 11. 28, 29, 33) neu’r awdurdod y 
mae Iesu yn ei roi i’w apostolion (Marc 
3.15; 6.7 a 13.34). Yn hanner cyntaf 
Efengyl Marc, mae awdurdod Iesu yn 
cael ei ddatgelu’n bennaf trwy’r hyn 
mae’n ei wneud: mae ganddo awdurdod 
i addysgu a bwrw allan ysbrydion afl an 
(Marc 1. 21-28), i faddau pechodau (Marc 
2. 1-12), ac i iacháu’r cleifi on ar y Saboth; 
ac mae ei awdurdod ef yn ymestyn dros 
yr holl greadigaeth (Marc 4. 35-41). Mae 
Mathew yn tanlinellu awdurdod Iesu 
trwy ei athrawiaeth ac yn ei gyfl wyno 
fel y Moses newydd sy’n cyfl wyno 
Cyfraith newydd. Mae Luc yn pwysleisio 
awdurdod Iesu fel proff wyd llawn Ysbryd 
sy’n cymryd mantell Elias ac Eliseus. 
Wrth i’r naratifau fynd rhagddynt, mae 
Iesu’n gwrthdaro dro ar ôl tro gyda’r prif 
off eiriaid, yr ysgrifenyddion a’r henuriaid 
ynghylch ei awdurdod i wneud y pethau 
hyn. Maent eisiau gwybod o ble y daw 
ei awdurdod. Mae Iesu’n dweud bod ei 
awdurdod wedi’i wreiddio yn ei hunaniaeth 
fel Mab Duw (gweler, er enghraiff t, Marc 
1.11; 3.11; Luc 1.35; 4.41 a Mathew 14.33)  

Yn yr un modd yn Efengyl Ioan, mae 
awdurdod Iesu wedi’i wreiddio yn ei 
hunaniaeth. I Ioan, Iesu yw y Gair a 
oedd ‘gyda Duw’ yn y dechreuad, y Gair 
sydd yn Dduw ei hun (Ioan 1.1). Daeth 
‘pob peth i fod trwyddo ef’, felly ynddo ef 
yr oedd bywyd a goleuni (Ioan 1. 3, 4). 
Ymgnawdolwyd y Gair hwn ym mherson 
Iesu Grist, yr hwn sy’n gwneud y Tad yn 
gnawd. (Ioan 1.14). Mae Ioan Fedyddiwr 
yn tystio i Fab Duw, sy’n uwch nag ef, ac 
a oedd yn ei fl aenori (Ioan 1. 15, 31); sy’n 
bedyddio, nid mewn dŵr ond yn yr Ysbryd 
Glân (Ioan 1. 26, 33). Mae Iesu’n mynegi’r 
awdurdod hwn gan ddefnyddio’r saith 
datganiad ‘Myfi  yw’ a’r saith arwydd. Mae 
Efengyl Ioan yn dweud heb amheuaeth 
mai Iesu ei hun yw hunan-ddatguddiad 
awdurdodol Duw. Mae hyn i gyd yn cael 
ei wneud yn glir yn Ioan 17.2:

Oherwydd rhoddaist iddo ef awdurdod 
ar bob un, awdurdod (exousia) i roi 
bywyd tragwyddol i bawb yr wyt ti 
wedi eu rhoi iddo ef.

Mae’r cysyniad o awdurdod ar waith 
yn achos Iesu gerbron Pilat hefyd yn 
Ioan 19. 10, 11:

Dyma Pilat felly yn gofyn iddo, “Onid 
wyt ti am siarad â mi? Oni wyddost fod 
gennyf awdurdod (exousia) i’th ryddhau 
di, a bod gennyf awdurdod (exousia) 
hefyd i’th groeshoelio di?”

Atebodd Iesu ef, “Ni fyddai gennyt 
ddim awdurdod (exousia) arnaf fi  oni 
bai ei fod wedi ei roi iti oddi uchod. Gan 
hynny, y mae’r hwn a’m trosglwyddodd 
i ti yn euog o bechod mwy.”

Mae esiampl Iesu’n tanseilio dealltwriaeth 
ddynol o rym ac awdurdod. Fel y 
cadarnhaodd Paul mewn ff ordd mor 
bwerus, mewn geiriau sy’n fwyaf tebygol 
o fod wedi’u cymryd o draddodiad hŷn, ni 
chyfrifodd Crist fod cydraddoldeb â Duw 
yn beth i’w gipio, ond ‘fe’i gwacaodd ei 
hun, gan gymryd ff urf caethwas’. (Philipiaid 
2. 5-11). Yr is-fersiwn hon o agweddau 
bydol at bŵer yw’r sylfaen y mae’n rhaid 
seilio unrhyw ddealltwriaeth Gristnogol o 
bŵer arni, ac arweinyddiaeth y gwas, y 
cenotig, yr hunan-wacaol a ddisgwylir yn 
yr Eglwys Gristnogol a chanddi.15

Mae Paul yn glir iawn hefyd fod ei 
awdurdod yn deillio o Iesu Grist. Er 
enghraiff t, yn ei lythyr at y Galatiaid, mae 
Paul yn ysgrifennu na chafodd ei anfon ‘o 
benodiad dynol, na chwaith trwy awdurdod 
neb dynol, ond trwy awdurdod Iesu Grist 
a Duw Dad, yr hwn a’i cyfododd ef oddi 
wrth y meirw’ (Galatiaid 1. 1, cf;  11, 12). 
Mae holl waith Paul yn seiliedig ar y 
datguddiad awdurdodol hwn, ac efallai mai 
yn 2 Corinthiaid y mynegir hyn yn fwyaf 
croyw. Mae’n ymddangos bod yr eglwys 

yng Nghorinth eisiau i Paul ddangos 
awdurdod mwy confensiynol, ond yn 
ei lythyr cyntaf mae Paul yn gwreiddio 
unrhyw awdurdod sydd ganddo yn y Crist 
croeshoeliedig (1 Corinthiaid 2. 3-5) ac yn 
dadlau nad oedd yr arweinwyr yr oeddent 
yn eu dilyn yn ddim, oherwydd dim ond 
Duw sy’n gallu rhoi twf (3.7). 

Heb os, roedd yr eglwys yng Nghorinth yn 
gweld hyn yn anodd ei dderbyn, ac felly 
mae Paul yn eu curo ar eu tir eu hunain yn 
ei ail lythyr. Mae Paul yn ysgrifennu atynt:

Wynebwch y ff eithiau amlwg. Pwy 
bynnag sy’n credu yn ei galon ei fod yn 
perthyn i Grist, fe ddylai ystyried hyn 
hefyd yn ei galon, ein bod ninnau yn 
perthyn i Grist gymaint ag yntau. Hyd 
yn oed os wyf yn ymff rostio rywfaint yn 
ormod am ein hawdurdod—awdurdod 
a roddodd yr Arglwydd i ni er mwyn 
eich adeiladu, nid eich dymchwel—ni 
chaf fy nghywilyddio. Ni chaf fy 
nangos, chwaith, fel un sy’n codi 
dychryn arnoch â’i lythyrau, fel y myn 
rhai. (10. 7-9)

Mae Paul yn mynd i’r afael â mater ei 
awdurdod ei hun mewn termau y byddai’r 
Corinthiaid yn eu hadnabod, ond mae’n 
gwneud hynny mewn ff ordd sy’n gwyrdroi 
ac yn tanseilio, efallai hyd yn oed yn 
gwawdio, eu diffi  niad o awdurdod.

Mae’n amlwg bod Paul yn ymwybodol o’r 
potensial am gam-drin ysbrydol yma. Tua 
diwedd y llythyr, mae’n defnyddio’r un iaith 
eto: ‘Yr ydym yn llawenhau pan fyddwn 
ni’n wan a chwithau’n gryf; a hyn yn wir 
yw ein gweddi, i chwi gael eich adfer. Yr 
wyf yn ysgrifennu’r pethau hyn, a minnau’n 
absennol, er mwyn i mi, pan fyddaf yn 
bresennol, beidio â’ch trafod yn llym wrth 
arfer yr awdurdod a roddodd yr Arglwydd 
imi i adeiladu, nid i ddymchwel.’ (13. 9, 10).

Mae’r Epistol at Philemon yn astudiaeth 

achos ddiddorol arall ynghylch arfer 
awdurdod. Ynddo mae Paul yn gofyn 
i Philemon gymryd Onesimus yn ôl, 
caethwas a oedd wedi ff oi yn dilyn 
camwedd, sydd wedi dod yn Gristion ac 
sydd gyda Paul. Ysgrifennodd Paul: “er 
bod gennyf berff aith ryddid yng Nghrist i 
roi gorchymyn i ti ynglŷn â’th ddyletswydd, 
yr wyf yn hytrach, ar sail cariad, yn apelio 
atat.’ (1.8). Y gair a gyfi eithir fel ‘perff aith 
ryddid’ yw παρρησία (parrhesia), sy’n 
dangos bod Paul yn cydnabod ei bŵer 
ei hun i gymell, ond ei fod yn hytrach yn 
dewis ei ddefnyddio’n wahanol. Heb unrhyw 
orchymyn neu gyfarwyddyd penodol, mae’n 
gwneud achos darbwyllol cryf dros ryddhau 
Onesimus, gan ysgrifennu ‘Efallai, yn wir, 
mai dyma’r rheswm iddo gael ei wahanu 
oddi wrthyt dros dro, er mwyn iti ei dderbyn 
yn ôl am byth, nid fel caethwas mwyach 
ond fel un sy’n fwy na chaethwas, yn frawd 
annwyl’ (a 15, 16a).

Mae dau derm arall, sy’n gysylltiedig ag 
iaith awdurdod yn haeddu sylw. Y cyntaf 
yw’r defnydd o ‘ αὐθεντεῖν’ (authentein) yn 
1 Timotheus 2.12. “Nid yw’n ymddangos yn 
unman arall yn y Testament Newydd, ac 
fe’i defnyddiwyd ym Meibl William Morgan 
i olygu ‘ymawdurdodi’, ac yn y Beibl 
Cymraeg Newydd fel ‘awdurdodi’, ac eto 
fyth mewn rhai cyfi eithiadau Saesneg fel 
‘camfeddiannu awdurdod’. Mae’n cynnwys 
ystyr glir o oruchafi aeth a gorfodaeth 
y mae Paul yn eu gwrthod. Mae Iesu’n 
gwneud yr un pwynt wrth ddweud wrth ei 
ddisgyblion ‘Gwyddoch fod llywodraethwyr 
y Cenhedloedd yn arglwyddiaethu arnynt, 
a’u gwŷr mawr yn dangos eu hawdurdod 
(kataexousiazo) drostynt. Ond nid felly y 

‘‘Derbyniais e-bost gan Arweinydd 
fy Ardal Weinidogaeth mewn 
prifl ythrennau i gyd yn dweud 
wrthyf am rywbeth yr oeddwn wedi’i 
wneud o’i le ac anfonwyd copi at y 
tîm i gyd. Roeddwn i’n teimlo wedi 
fy nghywilyddio’n gyhoeddus.’.’

Traddodiad fel Ffynhonnell Awdurdod
O hanes astudiaethau Beiblaidd, dehongli ac esboniadaeth rydym yn troi at faes 
traddodiad Cristnogol. I Anglicaniaid, ynghyd ag eglwysi hanesyddol eraill, mae’r 
ymdeimlad hwn o draddodiad wedi’i wreiddio yng ngweinidogaeth Apostolaidd 
cyfnod y Testament Newydd. Mae hyn wedi cael mynegiant eglwysegol arbennig yn 
nhrefn deiran y weinidogaeth – esgobion, off eiriaid/presbyteron a diaconiaid – fel y’u 
priodolwyd mor gynnar â dechrau’r 2il ganrif gan Ignatius o Antioch. Isod rydym yn 
archwilio’n fwy treiddgar i awdurdod y rhai a neilltuwyd ar gyfer gweinidogaethau 
ordeiniedig a thrwyddedig; yn yr adran hon rydym yn myfyrio ar rôl traddodiad fel 
ff ynhonnell awdurdod ym mywyd yr Eglwys yng Nghymru.
Nid yw myfyrio ar draddodiad – treftadaeth 
ff ydd a sut y cafodd ei byw gan 
genedlaethau blaenorol o bobl Dduw 
– yn golygu derbyn popeth sydd wedi 
mynd o’r blaen a bod y cyfan y tu hwnt i 
feirniadaeth. Fel sy’n glir, er enghraiff t yng 
nghyswllt caethwasiaeth, nid yw’r eglwys 
wedi cael pethau’n iawn bob amser. 

Mewn ff yrdd mawr a bach, gwelwn fod 
hanes yr eglwys yn cynnwys enghreiff tiau 
o gamddefnyddio awdurdod ysbrydol. 
Mae’n rhaid i ni fod â gostyngeiddrwydd i 
gydnabod y byddwn ni yn ein cenhedlaeth 
yn methu yn ein dealltwriaeth a’n harferion 
hefyd, hyd yn oed wrth i ni ymdrechu i 
wneud ein gorau.

mae i fod yn eich plith chwi; yn hytrach, 
pwy bynnag sydd am fod yn fawr yn eich 
plith, rhaid iddo fod yn was i chwi.’ 

Yn ail, fel arfer caiff  δύναμις (dunamis) ei 
gyfi eithu fel pŵer, grym, nerth, neu allu 
awdurdodol unigolion i gyfl awni eu nodau, 
gan amlaf yn rhinwedd y swydd a gaiff  
ei dal neu, fel yn y Septuagint, drwy rym 
milwrol. Er nad yw’n ymddangos o gwbl 
yn efengyl Ioan, yn yr Efengylau Cyfolwg 
a’r Actau mae’n dynodi pŵer Duw, yn 
arbennig i godi’r meirw (Marc 12.24) a 
chwblhau iachawdwriaeth (Marc 9.1). 
Mae pwerau cosmig drygioni’n cael 
eu gorchfygu, a grym Duw yn cael ei 
ddangos yng ngwyrthiau Crist, ac ym 
mhregethu a gweithredoedd yr apostolion. 
Mae Paul yn pwysleisio gwaith yr Ysbryd 
Glân, atgyfodiad y meirw a chyfl wyno 
iachawdwriaeth, nid yn lleiaf, trwy’r groes. 
Ar y llaw arall, nid oes gan ddynoliaeth y 
pŵer (dunamis) i blesio Duw na chyfl awni’r 
gyfraith (Rhufeiniaid 8.7f; Galatiaid 3.21). 
Unwaith eto, mae hyn yn amlygu nad yw 

pŵer ac awdurdod, er eu bod yn perthyn 
yn agos, yr un peth ond bod gan y ddau eu 
tarddiad yn Nuw ac felly y dylid eu harfer o 
dan Dduw ac ar ôl esiampl Iesu.

Mae’r Testament Newydd yn cyfl wyno’r 
ff aith i ni mai dim ond Iesu sydd ag 
awdurdod unigryw ei hun, a bod yr eglwys 
a’r apostolion yn cael eu hawdurdod 
ganddo. Mae’n mynnu hefyd fod awdurdod 
yn cael ei arfer mewn ff ordd wahanol, 
wrth-ddiwylliannol gan y gymuned 
Gristnogol - ‘nid felly y mae i fod yn eich 
plith chwi’. Mae hyd yn oed yr apostol 
Paul, sy’n hawlio cryn awdurdod trwy’r 
datguddiad a gafodd, yn gwrthod yn gyson 
defnyddio’r awdurdod hwnnw mewn ff ordd 
uniongyrchol. Yn hytrach, mae’n dewis ei 
arfer mewn ff yrdd sy’n ymgorff ori croes 
Crist mewn dioddefaint a gwendid. Mae 
ei wyrdroad o ddealltwriaeth pobl eraill o 
awdurdod yn un enghraiff t o’r adnoddau y 
mae’r Ysgrythur yn eu cynnig i ni ar gyfer 
mynd i’r afael â chamddefnyddio, neu hyd 
yn oed gam-drin, awdurdod ysbrydol.

Mynegwyd yr awdurdod eglwysig 
cynharaf trwy benderfyniadau Cynghorau 
Eciwmenaidd. Drwy’r canrifoedd, 
datblygodd patrymau llywodraethu 
eglwysig mewn ff yrdd a luniwyd i 
raddau mwy neu lai gan, neu dros ac 
yn erbyn, pwerau gwleidyddol, bydol y 
dydd. Mae hyn yn arbennig o amlwg yng 
ngweithrediad yr esgobyddiaeth.16

Yn ystod y ganrif ddiwethaf, daeth ff urfi au 
ar lywodraethu synodaidd i’r amlwg o fewn 
Anglicaniaeth (a thraddodiadau eraill) ar 
lefel fyd-eang, genedlaethol ac esgobaethol. 
Efallai y byddwn yn disgrifi o’r rhain fel 
‘esgobion mewn Synod’ neu ‘dan arweiniad 
esgobol ac a lywodraethir yn synodaidd’, 
gyda phrosesau rheolaethol a chyfreithiol yn 
chwarae rhan gynyddol. Mewn rhai ff yrdd, 
nid yw sylw Desmond Tutu nad yw’r eglwys 
yn ddemocratiaeth yn wir mwyach.

Ers 1920, o fewn canrif gyntaf yr Eglwys 
yng Nghymru, mae’r Corff  Llywodraethol 
a’r Cynadleddau Esgobaethol wedi esblygu 
fel dau fath penodol o strwythur synodaidd 
lle gall esgobion, clerigion a phobl dderbyn 
cyngor a dod i benderfyniadau gyda’i 
gilydd. Mae eu cwmpas a’u hymddygiad 
wedi’u nodi yn y Cyfansoddiad a’r 
Rheolau Sefydlog, sydd â’r nod o sicrhau 
tegwch a threfn briodol – sy’n awgrymu 
cydnabyddiaeth nad yw’r pethau hyn yn 
dod yn awtomatig.

Mae’r gwreiddiau hanesyddol hyn yn dal 
i ddylanwadu ar hunan-ddealltwriaeth 
ac arferion heddiw. Yn yr Eglwys yng 
Nghymru, mae’r datganiadau sy’n ofynnol 
gan y Cyfansoddiad cyn y gellir trwyddedu 
neu ordeinio unigolyn yn dal i gyfeirio at 
y ff ormiwlâu hanesyddol, sef: Deugain 
Erthygl Namyn Un Crefydd, y Llyfr Gweddi 
Gyff redin a Threfn Ordeinio Esgobion, 

Off eiriaid a Diaconiaid, fel y’i cyhoeddwyd 
ym 1662 (1664 yn Gymraeg). Mae hyn 
yn adlewyrchu sut mae’r ff ynonellau 
hanesyddol hyn o awdurdod yn cael eu 
hymgorff ori ym mywyd yr eglwys gyfoes 
ac yn parhau i lywio’r diwylliant cred.

Ynghyd ag eglwysi hanesyddol eraill, 
mae Anglicaniaid yn manteisio’n helaeth 
ar draddodiad diwinyddol hefyd. Yn 
hanesyddol, mae Anglicaniaid wedi 
manteisio’n arbennig ar ff ynonellau 
patristig (Tadau’r eglwys gynnar), 
sgolastigiaeth ganoloesol (Sant Tomos 
o Acwin, ac ati), diwinyddion y Diwygiad 
(gyda lle amlwg i Thomas Cranmer 
a Richard Hooker17), a’r diwinyddion 
Siarlaidd18, ymhlith eraill. Yn y 19eg ganrif, 
roedd gan Fudiad Rhydychen19 a diwygwyr 
Efengylaidd20 ddylanwad amrywiol. Bu 
tueddiad i weld dealltwriaeth Anglicanaidd 
o ff ydd fel cadarnhau’r ‘via media’.21

Fodd bynnag, ni ddylid ystyried y ‘via 
media’ Anglicanaidd fel rhyw nodwedd 
gyff redin, canol y ff ordd, cyfaddawd, ond 
yn hytrach fel tiriogaeth hael sy’n cofl eidio 
ehangder sylweddol, gydag argyhoeddiad 
ymhlyg fod hon yn ff ordd well ymlaen na 
phegynnu deuaidd. Wedi dweud hynny, i 
Hooker, roedd hyn yn golygu llywio rhwng 
piwritaniaeth a safbwyntiau diwygiedig 
mwy prif ff rwd; tra bod Newman, pan 
oedd yn iau, yn ystyried bod hyn rhwng 
Protestaniaeth a Chatholigiaeth. 

Ac eto, er y gall gwaddol y Setliad 
Elisabethaidd ddod â thensiynau a heriau, 
mae’r Eglwys yng Nghymru wedi dewis 
byw o fewn y Setliad hwn, gan arddel ei 
oblygiadau ar gyfer cyfreithlondeb arddel 
amrywiaeth o safbwyntiau weithiau, 
a’r angen i fynd ar drywydd arferion o 
anghytuno’n dda, ym mywyd yr Eglwys. 
Mae’n gofyn am ymrwymiad i haelioni a 
dewis gweithredol i gofl eidio ein gilydd ar 
draws gwahaniaethau, yr ydym yn parhau 
i’w cadarnhau.

‘Clywsom fod yr Offeiriad â Gofal wedi bod yn 
cyfarwyddo cynrychiolwyr lleyg y plwyf ar Synod 
yr Esgobaeth ynghylch sut y dylent bleidleisio.’

Rheswm fel Ffynhonnell Awdurdod
Dadleuodd Hooker fod rheswm yn sefyll ochr yn ochr â thraddodiad wrth ddarparu 
cyd-destun ar gyfer dehongli’r Ysgrythur, er nad oes un diffi  niad neu broses 
gytunedig yn ymwneud â sut mae’r rhain yn gweithredu neu’n cydberthyn â’i gilydd. 
Yn fras, mae rheswm yn crynhoi ysgolheictod, ond yn rhoi cyd-destun i hyn o fewn 
arferion ehangach myfyrio a dirnadaeth, hyd yn oed arfer synnwyr cyff redin. Mae’n 
cwmpasu myfyrio ar fyw Cristnogol yng nghyd-destun y byd, gan bwyso a mesur 
diwylliant cyfoes. Gellir disgrifi o rheswm fel ceisio dirnad ‘meddwl’ y diwylliant 
y mae’r eglwys yn byw ynddo a’r Efengyl yn cael ei chyhoeddi ynddo, fel off eryn 
cyfreithlon ac angenrheidiol ar gyfer dehongli neges Duw yn yr Ysgrythurau.’22

Dywedir yn aml fod gan Anglicaniaeth 
bwyslais arbennig ar yr ymgnawdoliad, 
ac mae hyn yn annog edrych ar yr 
ysgolheictod gorau ar draws meysydd 
academaidd, ac nid ar astudiaeth 
Gristnogol benodol yn unig. Felly, mae 
rhesymu’n cynnwys ymgysylltu’n feirniadol 
â phopeth, o athroniaeth a’r gyfraith i 
seicoleg, bioleg, technoleg a thu hwnt; a 
chydag arbenigwyr boed yn Gristnogion, 
o ryw ff ydd arall neu heb unrhyw ff ydd. 
Daw hyn â’i heriau o ran sut i osgoi 
syncretiaeth. Fodd bynnag, nid ymarfer 
academaidd yn unig yw hwn: mae’n 
ymwneud â dilyn arfer synnwyr cyff redin 
ar gyfer byd o gyd-destunau niferus, 
amrywiol a newidiol, mewn ff yrdd sy’n 
cynnig byw fel Cristion ff yddlon, ufudd, 
ff yniannus, llawn gobaith i unigolion a 
chymunedau yn eu holl amrywiaeth. 
Rhaid i’n dealltwriaeth o reswm fod yn 
ddigon eang i gwmpasu’r rhai sydd â 
gallu gwybyddol diff ygiol neu’r rhai sy’n 
niwroamrywiol: mae pawb yn cyfrannu 
at y rheswm hwn yn rhinwedd eu 
presenoldeb a’u dynoliaeth, ac ar sail eu 
profi adau eu hunain o ff ydd, sydd yr un 
mor ddilys.

Mae hon yn dasg sy’n esblygu. Mae 
Rowan Williams, yn arbennig, wedi 
tanlinellu’r angen i osgoi cau trafodaeth 
cyn pryd, yn enwedig mewn meysydd lle 
nad yw’n hawdd dod o hyd i dir cyff redin 
yn y broses, yn ogystal â’r cynnwys, o 
drafod materion sy’n destun dadl.23 Yn yr 

un modd, mae’n dadlau y dylem barhau i 
resymu gyda’n gilydd mor eang â phosibl. 
Ym mhob man ac ym mhob cenhedlaeth 
dylem ddisgwyl clywed ein hunain yn 
gofyn ‘sut dylen ni fyw, fel Cristnogion 
ff yddlon, yma heddiw?’ gan fyfyrio hefyd 
ar sut rydym yn ff ramio’r cwestiwn ac 
yn pwyso a mesur yr hyn sy’n cyfrif fel 
tystiolaeth.

Er bod y cyfrifoldeb am ddysgeidiaeth 
gadarn yn yr eglwys yn cael ei ystyried yn 
gynhenid i rôl esgobion yn hanesyddol,24 
nid yw ein rhesymu i gyd o’r brig i lawr. 
Mae Anglicaniaid yn cydymdeimlo’n 
gyff redinol â’r hyn y mae Catholigion 
Rhufeinig yn ei ddisgrifi o fel y sensus 
fi delium, ymdeimlad y ff yddloniaid, sy’n 
cyfeirio at allu dirnadaeth ‘awdurdodol’ i 
ddeillio o bobl Dduw gyda’i gilydd.25 Mae 
gan yr eglwys ehangach allu dilys bob 
amser i gwestiynu’r rhai mewn awdurdod, 
hyd yn oed wrth dderbyn nad yw’r eglwys 
yn ddemocratiaeth nac wedi’i llunio gan y 
farn fwyaf poblogaidd neu farn y mwyafrif 
o reidrwydd. 

Ymhellach, o gyfnod y Diwygiad mae gan 
Anglicaniaeth edau gref o roi rhyddid i 
unigolion o ran cred a chydwybod mewn 
materion ysgrythurol, hanesyddol a 
moesol ff ydd, gyda’r gydwybod yn cael 
ei deall fel ‘rheswm cywir’.26 Ac eto, nid 
mater o ‘mae unrhyw beth yn dderbyniol’ 
yw hi – hyd yn oed os gellir herio’r sawl 
sy’n penderfynu ar y cyfyngiadau o ran yr 

hyn sy’n dderbyniol, neu’r hyn a gyfl wynir 
fel  arferol neu gonfensiynol, a sut y caiff  y 
cyfryw benderfyniadau eu gwneud. 

Yn 1 Corinthiaid 12.7, mae Paul yn dweud 
“rhoddir amlygiad o’r Ysbryd i bob un, 
er lles pawb’. Mae’r darn yn cynnwys y 
rhoddion sy’n galluogi gweithgareddau 
penodol a rhoddion doethineb, 
dealltwriaeth a phroff wydoliaeth. Felly 
gall unrhyw Gristion fod â dealltwriaeth 
y dylai’r eglwys ehangach wrando arni, 
ac a allai, er enghraiff t, gael ei hystyried 
yn air gan Dduw ar sefyllfa benodol. Ond 
law yn llaw â hyn daw’r rhwymedigaeth 
ar arweinyddiaeth eglwysig a chorff  
ehangach Crist i ‘brofi ’r ysbrydion’ 
(1 Ioan 4.1). Felly o fewn yr Ysgrythur 
ei hun gwelwn fesurau diogelu rhag 
honiadau diymwad bod ‘Duw wedi 
dweud wrthyf am ddweud wrthych...’ 

neu haeriadau o ‘air diamheuol gan yr 
Arglwydd’ neu seiliau eraill fel cyfi awnhad.

Un maes lle mae ymgysylltu â meddwl 
cyfoes yn hanfodol yw ymateb yr Eglwys 
yng Nghymru i’r dyletswyddau a osodir 
arni gan gyfraith sifi l. Mae Paul yn glir am 
y ddyletswydd Gristnogol i ‘‘ymostwng 
i’r awdurdodau sy’n ben’ (Rhufeiniaid 
13.1). Fodd bynnag, ar adegau bu 
tueddiad i rai eglwysi ystyried eu hunain 
uwchlaw’r gyfraith rywsut neu angen 
triniaeth arbennig. Er bod yr Eglwys yng 
Nghymru wedi gwneud cynnydd clir o ran 
ymgorff ori diwylliant o ddiogelu modern 
mewn cydweithrediad agos â phartneriaid 
seciwlar statudol, mae wedi bod yn 
broses arafach hyd yma o ran ymgorff ori 
adnoddau dynol ac arferion cyfl ogaeth 
cyfoes cadarn, er bod hyn ar y gweill 
erbyn hyn.

Ysgrythur, Traddodiad a Rheswm ar Waith:
Trafodaethau Anglicanaidd
Mae’r gydberthynas benodol iawn hon rhwng yr Ysgrythur, traddodiad a rheswm 
i’w gweld hefyd yn nhrafodaethau’r Cymundeb Anglicanaidd ar lefel fyd-eang. Ers 
ail hanner y 19eg ganrif, mae yna gyrff  pan-Anglicanaidd wedi dod i’r amlwg lle mae 
mynegiant Anglicanaidd wedi canfod cryn gonsensws. Yng Nghynhadledd Lambeth, 
y Cyngor Ymgynghorol Anglicanaidd a Chyfarfod y Primasiaid - a gânt eu hadnabod, 
gydag Archesgob Caergaint, fel ‘Off erynnau Cymundeb’ – mae Anglicaniaid wedi 
myfyrio gyda’i gilydd hefyd ar strwythurau ac arferion bywyd y Cymundeb: ar yr hyn 
yr ydym yn ei gredu, a sut yr ydym yn ymddwyn wrth i ni arddel y gred hon.

Fodd bynnag, nid oes gan y cyrff  hyn 
unrhyw bŵer i orfodi newid yn y gwahanol 
Aelod-eglwysi (a elwir yn Daleithiau 
weithiau); ac mae’r awdurdod sydd gan eu 
penderfyniadau a’u datganiadau amrywiol 
yn dibynnu ar y graddau y maent yn cael 
eu derbyn. Yn wir, mae rhaniadau diweddar 
ynghylch rhywioldeb dynol wedi datgelu 
pa mor fregus y gall consensws fod, 
mewn cyferbyniad ag amrywiaeth barn 
a gaiff  ei derbyn yn gyff redinol ynghylch 

gweinidogaeth ordeiniedig menywod, er 
enghraiff t.

Ochr yn ochr â’r cyd-resymu hyn, yn ystod 
y degawdau diwethaf mae Anglicaniaid 
y dirprwywyd gwaith o’r fath iddynt wedi 
dod i gytundebau eang a datganiadau ar y 
cyd ar gwestiynau Ffydd a Threfn pwysig 
gyda phartneriaid eciwmenaidd, o fewn 
prosesau deialog dwyochrol ac amlochrog 
ff urfi ol. Er y gall y rhain gael dylanwad 

sylweddol, ychydig iawn o awdurdod 
ff urfi ol sydd ganddynt hefyd. Mewn sawl 
ff ordd, mae’r Cymundeb Anglicanaidd 
wedi mynd ar drywydd prosesau sy’n 
hyrwyddo consensws o dderbyniad ff urfi ol 
drwy ei strwythurau byd-eang, gan annog 
cytundeb aelod-eglwysi ymreolaethol, ond 
gyda chyfl awniadau cyfyngedig. Gwelir hyn 
hefyd yn y derbyniad cyfyngedig a gafwyd 
gan y Cyfamod Anglicanaidd arfaethedig: 
cafodd prosesau mwy rhwymol ar gyfer 
atebolrwydd cydfuddiannol, yn hytrach 
na thrwy gonsensws gwirfoddol, eu 
gwrthwynebu gan lawer.

Mae’r Comisiwn Athrawiaethol eisoes 
wedi archwilio natur a newid wrth 
arfer gweinidogaeth ordeiniedig yn 
ein hadroddiad ‘Faithful Stewards in 
a Changing Church: Understanding 
Ordained Ministry in light of the 2020 
Vision’.28 Un o’r themâu ynddo yw 
esblygiad cynyddol lefel afrealistig o 
ddisgwyliadau a osodir ar weinidogion 
ordeiniedig yn yr Eglwys yng Nghymru. 
Rhoddir mynegiant litwrgaidd i’r rhain 
yn ein Hordinal Amgen, yr unig drefn 
ordeinio a ddefnyddir yn yr Eglwys yng 
Nghymru heddiw.29 Ynddo, fel yr archwilir 
ymhellach isod, mae esgobion ac off eiriaid 
yn arbennig yn gyfrifol am restr hir o 

ddisgwyliadau, nad oes modd cyfl awni rhai 
ohonynt yn ymarferol, gan gynnwys, ‘na 
ddioddefed neb am i chwi fod yn esgeulus’. 
Mae hyn yn rhoi baich enfawr ar glerigion 
ac yn rhoi cymeradwyaeth litwrgaidd i 
ddisgwyliadau afrealistig llawer o gynulleid-
faoedd. Mae gan hyn ddylanwad arbennig 
mewn eglwys sy’n arddel ‘lex orandi, lex 
credendi’ – yr hyn a weddïwn , a gredwn.

Ymhelaethir ymhellach fyth ar y 
dyletswyddau y mae’r ordeiniedig yn 
gyfrifol amdanynt wrth eu hordeinio yn y 
Disgrifi adau Swydd Generig yn y Llawlyfr 
Clerigion. Mae hyn, er enghraiff t, yn 
gwneud periglorion yn bennaf cyfrifol 

Awdurdod mewn Gweinidogaeth Ordeiniedig
a Thrwyddedig
Ar ôl archwilio’r tair ff ynhonnell o awdurdod y mae diwinyddiaeth Anglicanaidd 
yn seiliedig arnynt, rydym yn troi yn awr at fynegiant awdurdod ysbrydol yn ein 
‘trefn’. Mae Anglicaniaid, gydag eglwysi hanesyddol eraill, yn cynnal gweinidogaeth 
ordeiniedig driphlyg a fynegir heddiw ar ff urf esgobion, off eiriaid/presbyteron a 
diaconiaid.27 Heddiw mae gan yr Eglwys yng Nghymru amrywiaeth o weinidogaethau 
a phenodiadau eraill hefyd, sy’n derbyn eu hawdurdod gan drwydded yr esgob neu 
fel gweithwyr neu swyddogion mewn eglwys neu esgobaeth benodol neu ar draws 
y dalaith gyfan. Mae deall awdurdod priodol ar bob lefel yn angenrheidiol er mwyn 
sicrhau y caiff  ei arfer yn gywir. Mae tryloywder priodol yn caniatáu gweld arfer 
cywir o’r fath yn cael ei ddilyn yn dda. Mae ff ramweithiau clir ar gyfer atebolrwydd yn 
cefnogi arfer da hefyd, pwnc yr ydym yn dychwelyd ato isod.

Na, gadewch i ni ddilyn y gwir mewn 
cariad, a thyfu ym mhob peth 
i Grist. Ef yw’r pen, ac wrtho ef y mae’r 
holl gorff yn cael ei ddal wrth ei gilydd 
a’i gysylltu drwy bob cymal sy’n 
rhan ohono. Felly, trwy weithgarwch 
cyfaddas pob un rhan, ceir 
prifi ant yn y corff, ac y mae’n ei 
adeiladu ei hun mewn cariad.

Effesiaid 4. 15, 16



18

Cerdded mewn Didwylledd

am bobl, cenhadaeth, dysgeidiaeth, 
pregethu, cyllid, adeiladau ac eiddo. 
Mae’n disgwyl iddynt - er ‘ar y cyd a gyda 
chydweithrediad llawn yr eglwys leol yn yr 
Esgobaeth a’r Plwyf’ - gyfl awni 32 o ‘brif 
dasgau a dyletswyddau’, rhai’n glir ac yn 
fesuradwy, eraill yn uchelgeisiol a bron yn 
ddiderfyn (megis ‘i weinidogaethu i bawb 
sydd angen cymorth a chyngor ysbrydol’)!

Mae angen i’r Eglwys yng Nghymru fyfyrio 
ymhellach ar a yw’r disgwyliadau a roddwn 
ar yr ordeiniedig yn creu amgylchedd lle 
mae cam-drin yn fwy tebygol o ddigwydd, 
neu yn wir lle mae pwysau disgwyliadau 
o’r fath ynddo’i hun yn cael ei brofi  fel 
rhywbeth camdriniol. Yn 2018, cymerodd 
168 o weinidogion lleyg ac ordeiniedig ar 
draws yr Eglwys yng Nghymru ran mewn 
cyfres o 24 o ‘Ddiwrnodau Gwrando’ 
mewn gwahanol leoliadau. Fel rhan o’r 
dyddiau hyn, cwblhaodd y cyfranogwyr 
gyfres o gwestiynau gwrando yn archwilio 
gwahanol agweddau ar yr hyn y gallai 
‘ff ynnu yn y weinidogaeth’ ei olygu. Mae 
rhai o’r ymatebion i’r cwestiwn, ‘Beth 
sydd wedi bod fwyaf heriol i chi yn eich 
gweinidogaeth?’ yn amlygu cost ddynol y 
disgwyliadau afrealistig hyn:

‘Ymgymryd â gweinidogaeth 
arweinyddiaeth benodol ... drwy 
gyfnod tyngedfennol a phoenus 
– gyda dealltwriaeth a chymorth 
annigonol oddi uchod.’

‘Dod i mewn i eglwys a oedd yng 
nghanol rhyfel cartref, ac ymdopi â 
disgwyliadau’r ddwy ochr - gan siomi’r 
ddwy ochr - a gorfod byw drwy’r 
canlyniadau heb feio fy hun.’ 

‘Gorfod blaenoriaethu rhwng 
amrywiaeth eang o anghenion yn 
ddiddiwedd. Peidio gadael i heriau 
gweinidogaeth lethu anghenion 
fy nheulu fy hun. Cadw fy mhen 
uwchben y dŵr.’ 

Mae gofynion rheoleiddiol cynyddol 
yn werth eu nodi hefyd, er enghraiff t 
y Comisiwn Elusennau, sy’n cael eu 
hysgwyddo gan lawer yn yr eglwys heb 
fawr ddim darpariaethau strwythurol ar 
gyfer hyff orddiant neu gymorth. Mae’n dda 
bod cydnabyddiaeth gynyddol o sut mae’r 
pwysau cynyddol hwn wedi digwydd, ac 
yn cael ei brofi . Dyma’r cyd-destun wrth 
i ni nawr droi ein golygon at yr awdurdod 
penodol a arferir gan y rhai mewn 
gweinidogaeth ff urfi ol – ordeiniedig a lleyg.

Esgobion

O fewn y ff ramwaith Anglicanaidd, yr 
esgobion sydd â’r awdurdod pennaf, 
ac felly’n ysgwyddo’r cyfrifoldeb mwyaf 
am ei arfer yn gywir.30 Ymhlith eglwysi 
hanesyddol, yn draddodiadol gwelwyd 
esgobion yn arfer gweinidogaeth, a 
hwythau’n ganolbwynt i’r undod, yn 
oruchwylwyr cymuned Ewcharistaidd yr 
esgobaeth (sydd, yn y politi o Anglicaniaid 
ac eraill, wedi cael ei ystyried, yn 
draddodiadol, fel ‘yr eglwys leol’), ac yn 
athrawon y ff ydd – sydd oll yn golygu 
cyfrifoldeb sylweddol.

Mae cyfrifoldeb esgobion i sicrhau bod 
dysgeidiaeth gadarn yn arbennig o bwysig 
mewn perthynas ag awdurdod, i’r graddau 
y mae Anglicaniaid ac eglwysi hanesyddol 
eraill yn ystyried esgobion – yn anad dim, 
fel rhai sy’n gweithredu’n golegol – fel 
y rhai sydd â’r dasg o ddirnad, cynnal a 
mynegi athrawiaeth a dehongli’r Ysgrythur 
yn fwy cyff redinol o fewn eu cyd-destun 
penodol. Adlewyrchir hyn yn nylanwad 
Cynhadledd Lambeth, er enghraiff t. Dyma 
pam, yn yr anghytundebau ynghylch 
rhywioldeb dynol, y cafwyd cymaint o 
sylw i’r sôn am dorri neu amharu ar y 
cymundeb rhwng esgobion.

Mae’r weinidogaeth dysgeidiaeth esgobol 
hon yn cael ei chydnabod a’i diogelu 

yn yr Eglwys yng Nghymru drwy’r 
Cyfansoddiad. Mae’r cyfansoddiad yn ei 
gwneud yn ofynnol i fwyafrif o esgobion 
gefnogi unrhyw gamau gweithredu gan 
y Corff  Llywodraethol ar ‘ddatganiadau 
athrawiaethol, defodau, seremonïau a 
ff urfwasanaethau ... a... materion o ff ydd 
a disgyblaeth’ gan gynnwys newid yr 
hyn sydd ar waith ar hyn o bryd.31 Fodd 
bynnag, er bod yn rhaid i fwyafrif Mainc 
yr Esgobion gefnogi unrhyw gynnig sy’n 
ymwneud â newid athrawiaethol neu 
litwrgaidd, mae’n bwysig nodi nad yw’r 
esgobion yn penderfynu ar athrawiaeth, 
disgyblaeth nac addoliad yr Eglwys yng 
Nghymru. Y Corff  Llywodraethol sydd â’r 
awdurdod i:

lunio erthyglau, datganiadau 
athrawiaethol, defodau, seremonïau a 
ff urfwasanaethau newydd ac i newid y 
rhai sy’n bodoli o bryd i’w gilydd.32

Disgrifi r gweinidogaeth esgobol fel un 
bersonol, golegol (gydag esgobion eraill 
ar draws gofod ac amser), a chymunol (yn 
enwedig yn y Synod, ond yng nghymuned 
gyfan yr esgobaeth hefyd). Felly, mae 
gan awdurdod esgobol ddimensiynau 
personol, colegol a chymunol: yr hyn y 
mae’n rhaid i Esgob unigol penodol mewn 
un amser a lle ei arfer (er enghraiff t, 
wrth weinyddu bedydd esgob, ordeinio 
a thrwyddedu); yr hyn sy’n adlewyrchu 
meddwl ehangach Eglwys Dduw ar 
draws hanes a diwylliant; a’r hyn sy’n 
dod o hyd i ff urf o fewn, ac fel rhan o’r 
mynegiant lleol o gorff  Crist y mae’r 
Esgob yn ben arno. Fel y mynegwyd yn 
Natganiad Pedrochrog Chicago-Lambeth 
ym 1886/8, derbyniwyd ers amser maith 
ymhlith Anglicaniaid bod gweinyddiaeth yr 
esgobyddiaeth yn cael ei haddasu’n lleol 
yn ôl ei chyd-destun.33

Yn nimensiwn personol y weinidogaeth 
esgobol, nododd Arolwg yr Eglwys 
yng Nghymru yn 2012 fod anfanteision 

lefel uchel hanesyddol i’r awdurdod 
y mae esgobion Cymru wedi’i arfer, 
gan gynnwys ‘diwylliant o wrogaeth a 
dibyniaeth’ afi ach, a chynigiodd fesurau 
amrywiol ar gyfer annog arferion gwell.34 
Yn wir, yn dilyn Ymchwiliad ac Adolygiad 
Mynwy 2021, mae argymhelliad pellach 
i Fainc yr Esgobion geisio sicrhau 
mwy o ymdeimlad o atebolrwydd ac 
ymddiriedaeth drwy ddatblygu cylch 
gorchwyl ar gyfer eu cyfarfodydd (sydd 
wedi’i gymeradwyo35). Mae’n galw 
ymhellach ar yr esgobion i gyd-fyfyrio 
ar ddiwylliant y Fainc a’r Eglwys yng 
Nghymru yn ehangach.36 

Profi r colegoldeb trwy Fainc yr Esgobion,37 
a chymunedolrwydd trwy’r Corff  
Llywodraethol a’i Bwyllgor Sefydlog ar 
gyfer y Dalaith gyfan, yn ogystal â thrwy 
gynadleddau esgobaethol. Fodd bynnag, 
fel yr amlygwyd yn Adolygiad Mynwy, 
gall fod diff yg tryloywder yn rôl Mainc 
yr Esgobion mewn prosesau gwneud 
penderfyniadau ar adegau; ac mae hyn yn 
niweidiol i amgylchedd o ymddiriedaeth, 
sy’n hanfodol ar gyfer defnyddio awdurdod 
ysbrydol yn gywir. Mae angen symud yn 
ymwybodol ac yn benodol o ddiwylliant o 
‘wrogaeth a dibyniaeth’ i un o ysbrydoliaeth 
a grymuso, gydag ymdeimlad o gyfrifoldeb 
ac atebolrwydd cydfuddiannol wedi’i 
fynegi’n llawer cliriach. 

Mae’r rhai sydd, yn yr Eglwys yng 
Nghymru, yn dal trwyddedau esgobion 
– boed yn ordeiniedig neu’n lleyg – yn 
tyngu llw o ufudd-dod canonaidd iddynt 
‘ym mhob peth cyfreithlon a gonest’. Mae 
dogfennau amrywiol, ag iddynt statws 
amrywiol, yn disgrifi o cwmpas ac ymarfer 
yr awdurdod esgobol hwn. Mae gan y 
Gwasanaeth Cysegru yn Ordinal Amgen 
2004 arwyddocâd arbennig. Yn hyn o beth 
rydym yn gweld bod meysydd penodol yn 
cael eu datgan lle mae disgwyliad priodol 
i’r esgobion fod yn gyfarwyddol tuag at y 
rhai sydd yn eu gofal. 

Felly, mae’r Rhagarweiniad i’r 
Gwasanaeth Cysegru yn rhoi cyfrifoldeb 
ar yr esgob i warchod y ff ydd, cyhoeddi’r 
efengyl, ordeinio ac adeiladu’r eglwys.38 
Mae’r Mandad yn disgrifi o tasgau arwain, 
llywio a dysgeidiaeth.39 Mae’r Siars yn 
nodi hyn yn fwy manwl, gan ddisgrifi o 
meysydd arweinyddiaeth, cyfrifoldeb dros 
gynnal undod, dehongli a chyhoeddi’r 
efengyl, a llefaru’r gwirionedd. Gelwir 
ar esgobion i ‘fod yn drugarog, ond 
yn gadarn, ac i ddisgyblu ond gyda 
thrugaredd ...’40 ac adleisir y cyfrifoldebau 
hyn yn yr Arholi, sy’n tanlinellu sut mae 
esgobion hefyd o dan awdurdod yn 
ogystal â’i bod yn ofynnol iddynt arfer 
awdurdod: ‘A wnei di dderbyn disgyblaeth 
yr Eglwys, ac ymarfer awdurdod gyda 
chyfi awnder, cwrteisi a chariad?’41 

Mae’r weddi ordeinio yn adlewyrchu 
ehangder awdurdod yn y swydd Esgobol 
yn yr un modd:

Dyro i [E.] nerth i warchod y ff ydd a’r 
sacramentau.

Dyro iddo / i, fel athro, ddawn 
doethineb a gras gostyngeiddrwydd 
fel y bo iddo / i ddefnyddio ei h /
awdurdod i iacháu, nid i niweidio,
i adeiladu, nid i ddinistrio.

Amddiff yn ef / hi rhag pob drwg,
fel, ac yntau / hithau’n warchodwr dros 
dy deulu ac yn llysgennad i Grist,
y byddo’n ddi-fai ger dy fron …

Felly, mae amrywiaeth eang o feysydd 
lle mae disgwyl, yn wir lle mae gofyn i 
esgobion, ysgwyddo rôl arwain, a byddai 
methu â gwneud hynny yn esgeulus. 
Ond er bod gofyn i’r esgobion fod yn 
gyfarwyddol, gwneir yn glir hefyd y 
dylai’r dull o arfer yr awdurdod hwn 
fod yn ofalgar ac adeiladol, ac wedi’i 
amgylchynu gan awdurdod ehangach yr 
eglwys.

Off eiriaid / Presbyteron

Yn yr un modd mae gan off eiriaid – 
presbyteron, ‘henuriaid’, yng Ngroeg 
y Testament Newydd, sy’n disgrifi o’r 
rôl yn ei ff urf gynharaf – gyfrifoldebau 
arweinyddiaeth tuag at y rhai a ymddiriedir 
i’w gofal, sydd wedi esblygu dros y 
canrifoedd yn yr eglwysi hanesyddol. 
Er bod ff afriaeth gref i iaith ‘off eiriaid’ 
yn yr Eglwys yng Nghymru, mae 
tuedd mewn sgyrsiau eciwmenaidd a 
phan-Anglicanaidd cyfoes i ddefnyddio 
iaith ‘presbyteron’, a dyna pam yr ydym 
wedi cynnwys y ddau air yma. 

Nodir cyfrifoldebau off eiriaid/presbyteron 
yn y Ordinal, yn ogystal ag yn fwy penodol 
pan fydd clerigion yn cael eu trwyddedu i 
rolau penodol. Yn bennaf, profi r hyn mewn 
gweinidogaeth blwyfol o fewn Ardaloedd 
Gweinidogaeth neu Genhadaeth (Lleol). 
Wrth wraidd y weinidogaeth hon, yn 
ddiamwys neu’n oblygedig, mae rhannu 
‘gofal eneidiau’ gyda’r Esgob: cyfrifoldeb 
eang o ofal, a all fod yn anoddach ei 
fynegi na’r ddyletswydd gysylltiedig i 
beidio â niweidio.42 Fel gyda’r Esgob, mae 
cyfrifoldeb o’r fath yn golygu perthynas 
o ddibyniaeth ag eraill, hyd yn oed 
bregusrwydd, sydd â dyletswydd gofal 
arbennig.

Yn y Rhagarweiniad i’r Gwasanaeth 
Ordeinio Off eiriaid yn yr Ordinal Amgen, 
darllenwn y’u ‘gelwir ... i gydweithio â’r 
esgob i sancteiddio ac i addysgu ac i 
oruchwylio yng nghymuned y ff ydd’. Nodir 
cyfrifoldebau penodol o fewn y Siars, gan 
gynnwys ‘galw pobl i edifarhau, a rhoi 
gollyngdod, yn enw Crist, i’r sawl sy’n 
edifeiriol ... i ddysgu’r ff ydd ... i arwain 
pobl Dduw i sancteiddrwydd buchedd ... 
ac i geryddu, i gynghori ac i annog, ac i 
arwain pobl Dduw trwy demtasiynau a 
dryswch y byd hwn, fel y caff ont eu hachub 
...’ Felly mae’n ofynnol i off eiriaid fod yn 
gyfarwyddol mewn meysydd sy’n amrywio 

‘Dywedwyd mewn cyfarfod, “Os yw 
pawb yn gwneud hyfforddiant diogelu, 
onid yw hynny’n creu diwylliant o 
amheuaeth. Fyddai’r math yna o beth 
byth yn digwydd yn ein heglwysi, rydyn 
ni’n adnabod ein gilydd yn rhy dda.”’

‘Cefais fy ngyrru i anobaith gan griw o 
blwyfolion a oedd yn gwrthwynebu pob 
newid gan honni bod “Duw wedi dweud 
wrthyn nhw” fy mod i’n anghywir.’ 

o addysgu sut y dylid deall yr Ysgrythur 
i safonau moesoldeb mewn ymddygiad 
personol – tra’n osgoi gorfodaeth neu 
‘fugeilio trwm’ amhriodol. Mae’r Ymchwiliad 
yn cynnwys disgwyliadau i arfer awdurdod 
a bod o dan awdurdod,43 tra bod y weddi 
Ordeinio yn tanlinellu sut y dylid arfer y 
weinidogaeth hon trwy ofal cariadus.44

Gall fod yn her gwybod beth yw’r ff ordd 
orau o fyw egwyddorion ac addewidion 
ysgubol yr iaith litwrgaidd hon, ym mywyd 
beunyddiol y plwyf. Nid dim ond i faterion 
addoli, diwinyddiaeth a darpariaeth fugeiliol 
y mae arfer awdurdod a’r ddyletswydd 
gofal yn briodol. Mae clerigion hefyd 
yn ysgwyddo, neu ystyrir eu bod yn 
ysgwyddo, cyfrifoldebau cyfreithiol 
sylweddol dros gynnal plwyfi  ac ardaloedd 
gweinidogaeth, gan gynnwys sicrhau 
gweithdrefnau ac arferion priodol mewn 
perthynas â chyllid, gofal adeiladau, 
diogelu ac ati. Er bod y ff ramwaith 
cyfreithiol yn gwneud holl ymddiriedolwyr 
elusen yn gyfreithiol gyfrifol am y pethau 
hyn, y canfyddiad yn aml ar lawr gwlad yw 
mai cyfrifoldeb clerigion yw hyn o hyd, ac 
nid oes llawer o gyd-atebolrwydd. Unwaith 
eto, byddai adolygiad trylwyr o Lawlyfr y 
Clerigion a newid y Disgrifi adau Swydd 
Generig yn dechrau newid y diwylliant 
yn hyn o beth. Wedi dweud hynny i 
gyd, ni ddylid ystyried bod eglurder am 
ofynion y gyfraith, gan gynnwys polisïau a 
gweithdrefnau’r eglwys ynghylch diogelu 
ac atebolrwydd ariannol, a’u cynnal yn 
gadarn yn wyneb gwrthwynebiad, yn 
gamdriniaeth ysbrydol.

Fel gyda’r esgobion, rhaid cydnabod ein 
bod wedi etifeddu traddodiad sy’n aml 

yn ddi-fudd, gan gynnwys disgwyliadau 
– o du’r off eiriad a’r bobl neu y naill neu’r 
llall – mai’r ‘Tad sy’n gwybod orau’.45 Yn 
aml, yr off eiriad plwyf oedd yr unigolyn 
mwyaf hyddysg mewn cymuned, ac efallai 
bod hynny’n wir o hyd, gan roi statws 
penodol sydd, yn anochel, wedi cael ei 
gamddefnyddio ar adegau.

Diaconiaid, Gweinidogion Lleyg 
Trwyddedig, Swyddogion Eglwysi, 
Gwirfoddolwyr a Gweithwyr Cyfl ogedig

Mae galwadau penodol i arfer awdurdod 
yn llai amlwg yn y litwrgi ar gyfer ordeinio 
diaconiaid. Serch hynny, mae ganddynt 
hwy a phawb sy’n arfer gweinidogaeth 
leyg drwyddedig gyfrifoldeb i sicrhau bod 
dysgeidiaeth ac arferion yr eglwys yn cael 
eu cynnal. Ymhellach, gall natur benodol 
eu gweinidogaethau a’u cyfrifoldebau 
penodol olygu rhwymedigaethau cyfreithiol 
(fel y gwelir uchod). Mae hyn yr un mor 
berthnasol i gadeiryddion neu arweinwyr 
ardal gweinidogaeth / cenhadaeth, 
wardeiniaid eglwysi, ac eraill mewn swyddi 
gweinyddol, yn unol â’r cyfrifoldebau 
penodol a nodir yn y Cyfansoddiad ac 
mewn dogfennau cysylltiedig .

I bob pwrpas mae pawb sydd â thrwydded 
esgob neu gyff elyb yn ymrwymo i’r 
strwythurau, y drefn a’r awdurdod fel y 
cânt eu harfer yn yr Eglwys yng Nghymru. 
Gellid dweud yr un peth am bob deiliad 
swydd, er enghraiff t aelodau o ardal 
weinidogaeth neu gynghorau cynulleidfaol. 
Maent yn ysgwyddo’r gofynion i gael eu 
rhwymo gan strwythurau awdurdod yr 
Eglwys yng Nghymru, a hefyd i arfer yr 
awdurdod a’r cyfrifoldeb yr ymddiriedir 
iddynt. Gwelir hyn yn glir yn y gofyniad 

i aelodau Cynghorau Plwyf Eglwysig 
lofnodi’r datganiad canlynol cyn y gallant 
ddechrau ar eu tymor yn y swydd:

Yr wyf fi , J … S … o … yn datgan 
fy mod yn Gymunwr dros ddeunaw 
mlwydd oed, a bod fy enw wedi ei 
gofnodi’n gywir ar rôl etholwyr y 
Plwyf hwn, y byddaf yn cyfl awni fy 
nyletswyddau fel Cynghorwr Plwyf 
Eglwysig yn ff yddlon a diwyd yn 
ystod blwyddyn fy swydd, ac yr 
wyf yn cytuno i dderbyn a chael fy 
rhwymo gan Gyfansoddiad yr Eglwys 
yng Nghymru.46 

Nid oes bwriad i ddim o hyn gyfyngu, ond 
yn hytrach daw - neu dylid ystyried y daw 
– fel gwahoddiad i fod yn rhan o sicrhau’r 
arferion gorau posibl, mwyaf cyfi awn a 
thrugarog o awdurdod, o fewn strwythur o 
atebolrwydd. Dyma’r diwylliant yr ydym yn 
ceisio ei hyrwyddo.

Fodd bynnag, rhaid cydnabod nad 
yw’r gallu i ymddwyn yn gamdriniol yn 
gyfyngedig i glerigion. Mae gan lawer 
o leygion awdurdod hefyd – a hwnnw’n 
awdurdod sylweddol weithiau – boed yn 
cael ei arfer mewn cyd-destun ‘ysbrydol’ 
amlwg neu ar faterion ‘ysbrydol’, gan 
gynnwys stiwardiaeth a chodi arian, gofalu 
am adeiladau a’r defnydd ohonynt, ac ati. 
Gall gweithwyr Corff  y Cynrychiolwyr, 
Byrddau Cyllid yr Esgobaeth ac 
ardaloedd Gweinidogaeth / Cenhadaeth 
fod â dylanwad dros eraill. Felly hefyd 
y rhai sydd â swyddi trwyddedig 
ff urfi ol, a swyddogion a gwirfoddolwyr 
eraill yr eglwys – boed yn wardeniaid, 
trysoryddion, athrawon ysgol Sul, 
arweinwyr ieuenctid, ymwelwyr bugeiliol, 
arweinwyr grwpiau astudiaethau Beiblaidd 
neu grwpiau tai, trefnwyr rotas, neu mewn 
rolau eraill, yn gyff redinol ar gais clerigion 
neu gynghorau eglwysig.

Mae gan lawer o gymunedau eglwysig 
hefyd unigolion sydd â dylanwad 
sylweddol yn sgil doethineb a gydnabyddir 
yn eang, cysylltiadau, ff actorau 
hanesyddol, neu rym personoliaeth, 
boed hynny’n ymwybodol neu’n fwriadol 
ai peidio. Er y gall rhai fod yn gaff aeliad 
aruthrol, gall eraill fod yn fwy heriol o 
ran sicrhau perthnasoedd da ac osgoi 
ymddygiad camdriniol y gall dimensiwn 
ysbrydol gyfrannu ato, yn enwedig yn 
rhinwedd cyd-destun yr eglwys.

Rhaid i leygion, fel clerigion, fod yn eff ro
felly i ba awdurdod a dylanwad a allai 
fod ganddynt, a sut y’u defnyddir. O’i 
ddefnyddio’n wael, gall hyrwyddo’r 
hunan, diystyru eraill, fod yn ystrywgar, 
yn anonest, neu hyd yn oed yn amlwg 
ddinistriol. Nid oes lle o gwbl i’r cyfryw 
ymddygiad gorfodaethol, neu fygythiol hyd 
yn oed, yng Nghorff  Crist, a ddylai gael 
ei nodweddu yn hytrach gan gyd-feithrin, 
y naill a’r llall, yng ngwasanaeth teyrnas 
Dduw. Dylai pob un fyfyrio’n onest ac 
yn weddigar ar ansawdd a phwrpas eu 
hymwneud ag eraill a dylid eu cefnogi gan 
linellau atebolrwydd y cytunwyd arnynt. 
‘Bydded eich cariad fod yn ddiragrith. 
Casewch ddrygioni. Glynwch wrth ddaioni. 
Byddwch wresog yn eich serch at eich 
gilydd fel cymdeithas. Rhowch y blaen i’ch 
gilydd mewn parch’ (Rhufeiniaid 12. 9, 10).

I grynhoi: nid yw’r awdurdod a welwn 
drwy’r Ysgrythur, traddodiad a rheswm 
y tu hwnt i feirniadaeth. Fel y dengys 
casgliadau’r Ymchwiliad Annibynnol i 
Gam-drin Plant yn Rhywiol, gall eglwysi 
yn hawdd fod yn ddall i wendidau a 
methiannau eu strwythurau, eu harferion 
a’u diwylliant eu hunain. Mae’r Ysgrythur 
wedi cael ei ddefnyddio’n gamdriniol mewn 
gwahanol ff yrdd – ac mae hynny’n dal i 
allu digwydd. Gall sut y caiff  ei ddehongli, 
ynghyd â’r hyn sy’n gyfystyr â thraddodiad 
a rheswm, gael ei benderfynu gan elitau 
mewn ff yrdd sy’n methu ag adlewyrchu ‘Mae’n siarad fel bwli y mae Duw

yn ochri ag ef.’ 

cyfl awnder corff  Crist; ac efallai na fydd ein 
dysgeidiaeth yn cyfathrebu’r efengyl mewn 
ff yrdd y gall eraill eu clywed. Gall ein 
harferion fod yn awtocrataidd, a theimlo’n 
anystyriol. A bod yn ddi-fl ewyn-ar-dafod, 
nid yw bwlio yn anghyff redin.

Gall cydnabod ein ff aeleddau yn onest 
a gwylaidd ein galluogi i weld ein hunain 
yn fwy clir, a bod yn agored i ddysgu o 
safbwyntiau llygaid ff res pobl o’r tu allan.

Ymhellach, gall arfer gwael o awdurdod yn 
yr eglwys, er nad yn gyfystyr â diffi  niadau 
statudol o gam-drin, gael ei brofi  fel 
bwlio, ymddygiad sy’n camddefnyddio 
neu’n gamdriniol, hyd yn oed os nad 
dyna’r bwriad. Gall hyn hefyd beri niwed 
difrifol i unigolion a grwpiau, a chyfrannu 
at danseilio ymddiriedaeth ehangach 
ym mhawb sy’n gysylltiedig â’r ff ydd 
Gristnogol. Fodd bynnag, ni ddylai 
popeth a ddisgrifi r fel cam-drin ysbrydol 
gael ei ystyried felly yn awtomatig o 
reidrwydd: gall fod rhesymau da dros 
eiriau a gweithredoedd cadarn y gall eraill 
anghytuno â hwy, er y dylid eu cyfl eu gyda 
gofal, eglurder a thosturi.

Mae mynd ar drywydd arferion gorau 
yn hanfodol i hyrwyddo ymddiriedaeth, 
ac i gyfathrebu dilysrwydd a didwylledd. 
Yn awr, rydym am ystyried sut y gall ein 
myfyrdodau gyfrannu at ddiwylliant ac 
arferion diwinyddol cadarn: mewn geiriau 
eraill, sut y gallant gyfrannu at gyd-destun 
ehangach ein credoau a sut yr ydym yn 
eu byw. Wrth edrych ar rai o’r arferion 
a’r gweithgareddau a all warchod rhag 
camddefnyddio awdurdod, a hyrwyddo 
ei arfer iach, rydym yn rhagweld gwaith 
yn y dyfodol gyda’r rhai sy’n gyfrifol am 
ddatblygu polisïau neu godau ymarfer 
penodol, yn enwedig ar gyfer diogelu. 
Rydym hefyd yn nodi meysydd ar gyfer 
myfyrio a gwaith pellach, ac yn gwahodd 
Mainc yr Esgobion i ystyried ble y gallent 
hwy ac eraill fod yn y sefyllfa orau i arwain. 

Rydym yn tynnu sylw at bedwar maes 
penodol, ac yn cynnig awgrymiadau ar 
gyfer mynd i’r afael â’r rhain.

• Yn gyntaf, y mwyaf angenrheidiol, 
ac o bosibl y mwyaf heriol, yw 

‘Y neges oedd yn cael ei hailadrodd yn glir 
oedd po fwyaf o arian y byddwn yn ei roi 
i’r eglwys, y mwyaf y byddai Duw yn fy 
mendithio i. Roeddwn i’n teimlo fy mod 
i dan bwysau ac yn cael fy ngorfodi.’

Ufuddhewch i’ch arweinwyr, ac 
ildiwch iddynt, oherwydd y maent 
hwy’n gwylio’n ddiorffwys dros eich 
eneidiau, fel rhai sydd i roi cyfrif. 
Gadewch iddynt allu gwneud hynny’n 
llawen, ac nid yn ofi dus, oherwydd 
di-fudd i chwi fyddai hynny. 

Hebrews 13.17

Tuag at Fwy o Ddidwylledd
Mae adolygu natur, a therfynau, awdurdod o fewn traddodiad ac arferion Cristnogol 
wedi amlygu’r dirwedd gymhleth o amgylch ei arfer. Mae hanes y gorff ennol ac 
achosion llys mwy diweddar yn dangos bod yr hyn a ddiffi  nir yn gyfreithiol fel 
camdriniaeth o fewn cyd-destun ff ydd wedi bod, ac yn parhau i fod yn realiti 
ofnadwy, gan gynnwys yn yr Eglwys yng Nghymru.

ystyried lle mae angen adolygu ac 
ailff urfi o ein diwylliant etifeddol.

• Yn ail, ar ôl enwi’r hyn sydd angen 
ei newid, bydd hyn yn gosod 
y ff ramwaith a’r naws ar gyfer 
symud ymlaen i ystyried sut y gall 
ein strwythurau presennol a’u 
prosesau gefnogi, neu danseilio, 
ein gallu i fyw a gweithio gyda 
didwylledd a dilysrwydd. 

• Yn drydydd, o’r strwythurau 
hyn, gallwn wedyn ddatblygu 
gweithdrefnau ac arferion ar gyfer 
arfer awdurdod ysbrydol yn iach.

• Yn olaf, rydym yn cynnig rhai 
awgrymiadau ar gyfer llywio 
a chefnogi’r gwaith o greu 
disgyblaethau ysbrydol unigol, a 
pharhau i’w cynnal, yn enwedig 
ar gyfer y rhai sy’n ysgwyddo 
awdurdod yn eu swyddi. 

Y gobaith yw y bydd y myfyrdodau hyn o
gymorth i’r eglwys ehangach yn ei 
dirnadaeth, ei hathrawiaeth a’i dealltwriaeth
o’r arferion gorau o awdurdod ysbrydol yn 
ei amryfal ff yrdd.

Ein Diwylliant

Mae ein diwylliant yn gosod y naws ar 
gyfer popeth ydym ni a phopeth a wnawn. 
Ac eto nid yw diwylliant yn hawdd ei 
ddiffi  nio, na’i asesu’n gywir o’r tu mewn. 
Efallai y byddwn yn deall diwylliant fel 
‘y ff ordd rydym ni’n gwneud pethau fan 
hyn’. Cynigir safbwynt amgen gan Daniel 
Coyle: set o berthnasoedd byw yn gweithio 
tuag at nod cyff redin.47 Mae wedi cael 
ei ddisgrifi o fel ‘y peth rydyn ni’n siarad 
amdano fwyaf’ hyd yn oed! Gellir dweud 
ei fod yn adlewyrchu ‘DNA’ sylfaenol 
yr hyn yw bod yn ddynol – creaduriaid 
cymdeithasol, sydd am deimlo’n ddiogel, 

yn gysylltiedig, a gydag ymdeimlad o 
bwrpas. Mae Cristnogion yn deall hyn trwy 
lens yr hyn y mae’n ei olygu i fod wedi’u 
creu ar ddelw Duw, eu creu i fyw mewn 
cariad ag ef a gyda’n cymdogion.

Mae sefydlu arfer da wrth arfer awdurdod 
yn yr eglwys yn ei gwneud yn ofynnol i ni 
ei ymgorff ori mewn diwylliant iach sydd 
â’r nod o hyrwyddo ein ff yniant. Mae 
hyn yn tanlinellu pwysigrwydd myfyrio o 
ddifrif ar yr angen i (ail-)lunio’r diwylliant 
yr ydym yn gweithredu ynddo yn fwriadol, 
gan gynnwys parhau i symud ymlaen o 
wendidau penodol a nodwyd yn Arolwg 
yr Eglwys yng Nghymru, ac Adolygiad 
Mynwy. Yn benodol, byddai ein dulliau 
o ymdrin â materion perthynoldeb, 
cydfuddioldeb, argaeledd ac atebolrwydd 
yn elwa ar adolygiad. Dylai hyn gael ei 
arwain gan Fainc yr Esgobion. Mae gwaith 
diweddar, megis sefydlu ymarfer Cymuned 
Ddysgu Esgobaethol, yn dangos rhai 
camau cyntaf pwysig yn y broses hon.48

Mae’n anodd gweld eich diwylliant eich 
hun yn glir. Mae angen i ni fod yn agored 
i adolygiad o’r tu hwnt i’n ffi  niau. Dylai 
hon fod yn broses fwriadol a allai fod 
ar wahanol ff urfi au ar bob lefel yn yr 
Eglwys yng Nghymru. Mae adnoddau 
defnyddiol ar gael i gefnogi myfyrio ar ein 
rhagdybiaethau etifeddol, a sut y gellid 
eu mireinio. Mae’r rhain yn cynnwys 
Escaping the Maze of Spiritual Abuse: 
Creating Healthy Christian Cultures, 
gan Lisa Oakley a Justin Humphreys.49 
Mae Lisa Oakley wedi datblygu cyngor 
ymarferol a realistig hefyd am adnabod a 
gweithio gyda sbectrwm o ymddygiadau 
ac arferion sy’n pontio o’r iach neu’r 
di-fudd, i’r gwael, a chamdriniol yn y pen 
draw.50 Efallai y bydd angen help arnom i 
gydnabod lle mae temtasiwn i ddefnyddio 
credoau crefyddol i reoli, camddefnyddio 
neu gywilyddio; lle gall datganiadau ff ydd 
danseilio neu annilysu eraill, neu leihau 
gwerth eu hymrwymiad ff ydd eu hunain; 

neu lle gellir defnyddio ff ydd i reoli bywyd 
beunyddiol pobl, gan gynnwys mewn 
meysydd fel dillad, ymddygiad, rhywioldeb, 
penderfyniadau bob dydd, sut mae plant 
yn cael eu magu neu sefyllfa ariannol.

Ynghyd â’r gwaith pwysig hwn ar sut i 
adnabod a herio arfer gwael ac yn y pen 
draw gamdriniol o awdurdod ysbrydol, 
dylem fod yn hyrwyddo diwylliant o 
ddidwylledd, lle gall ff yrdd da ac iach o 
fynegi awdurdod ff ynnu. Ceir archwiliad 
defnyddiol o ff urfi o diwylliant eglwysig yn 
llyfr Scot McKnight a Laura Barringer, A 
Church Called Tov: Forming a Goodness 
Culture.51 Fel y dywedodd Iesu ei hun, 
‘Felly y mae pob coeden dda yn dwyn 
ff rwyth da, a choeden wael yn dwyn 
ff rwyth drwg.’ (Mathew 7.17). Dim ond 
coed da, iach, ff yniannus sy’n gallu 
cynhyrchu ff rwythau da. Mae diwylliant 
unrhyw gymuned eglwysig (boed yr 
Eglwys yng Nghymru yn ei chyfanrwydd, 
Esgobaeth, ardal Genhadaeth / 
Weinidogaeth, neu eglwys neu gynulleidfa 
benodol) yn gynnyrch y berthynas rhwng 
arweinwyr a chynulleidfawyr, sy’n ein 
siapio tuag at dda (Hebraeg, tov) neu 
ddrwg. 

Mae A Church Called Tov yn glir iawn bod 
atal diwylliant gwenwynig mewn eglwys 
yn brosiect ar y cyd. Yn ôl yr awduron, 
yr  unig ff ordd y gellir gwrthsefyll pob 
arfer negyddol o awdurdod ysbrydol yw 
drwy ymrwymo i feithrin arferion daioni: 
empathi, gras, cyfi awnder, geirwiredd, 
gwasanaeth a rhoi pobl yn gyntaf. Mae’r 
rhain yn ennyn ymarweddiad tebyg i 
Grist sy’n tyfu. Mae ymrwymiad clir gan 
yr Eglwys yng Nghymru i hyrwyddo 
gwerthoedd, ethos ac agwedd o’r fath yn 
gam cyntaf allweddol tuag at symud ein 
diwylliant yn glir ac yn benodol i lwybrau 
gwell. Mae hyn yn golygu dod yn eglwys 
sy’n gwerthfawrogi unigolion yn fwy na’r 
sefydliad, ac sy’n gwerthfawrogi duwioldeb 
yn fwy na dawn ymddangosiadol. 

Mae arfer awdurdod gan ddilyn esiampl 
Crist mewn gwirionedd yn cynnig ac yn 
galw am ddiwylliant o dderbyn a chydsynio 
ar draws ein bywyd cyff redin, ond hefyd 
yn mynnu hynny. Mae hyn yn gorlifo i 
berthnasoedd bugeiliol cydsyniol sy’n 
hyrwyddo lles pawb dan sylw. Mae’r darlun 
enwog gan William Holman Hunt, Goleuni’r 
Byd yn ein hatgoff a, er bod Crist yn ‘sefyll 
wrth y drws ac yn curo’ (Datguddiad 3.20) 
mae’r ddolen y tu mewn i’r drws: mae 
rhyddid ac ymreolaeth yr unigolyn yn cael 
ei barchu hyd yn oed tra bo’r Gwaredwr 
yn ein galw i ‘‘ymwadu â ni ein hunain a 
chodi ei groes’ a’i ganlyn (Mathew 16.24). 
Dylid nodi y gall awydd cywir i gael eu 
harwain i ff yddlondeb sy’n tyfu a gweddi 
sy’n dyfnhau adael unigolion yn arbennig 
o agored i gamfanteisio bwriadol, neu 
ddiarwybod. 

Ar ben hynny, mae’n bwysig cofi o bod gan 
yr eglwys fandad i alw pobl i edifeirwch, 
wedi’i wreiddio yn nysgeidiaeth Iesu ac 
esiampl yr apostolion. Fodd bynnag, 
rhaid i’r rhai mewn awdurdod ysbrydol 
ystyried y gwahaniaeth real iawn sydd yna 
rhwng gorfodi ewyllys personol ar rywun 
arall – efallai gyda rhyw fath o fygythiad o 
waharddiad – a chymhwyso dysgeidiaeth 
ysgrythurol yn gariadus, mewn ysbryd 
o anogaeth, o fewn perthynas wylaidd a 
chydfuddiannol sy’n teimlo’n ddiogel ac yn 
deg. Fel y dywed 1 Pedr 5.3 yn glir, dylent 
fugeilio ‘nid fel rhai sy’n tra-arglwyddiaethu 
ar y rhai a osodwyd dan eu gofal, ond gan 
fod yn esiamplau i’r praidd.’ 

O ystyried bod pob unigolyn yn wahanol, 
gall fod yn heriol rhoi sylw i safbwyntiau a 
theimladau’r rhai dan sylw, tra’n ymdrechu 
ar yr un pryd i fod yn rhesymol wrthrychol. 
Gall geiriau a all gael eu derbyn yn 
dda gan un person daro rhywun arall 
yn dra gwahanol, mewn ff yrdd na ellir 
eu rhagweld bob amser. Mae achosion 
achlysurol o gamddealltwriaeth, neu 
eiriau a allai fod wedi’u dewis yn well, yn 

sicr o ddigwydd: mae’n amhosibl i rywun 
gael pob peth yn iawn drwy’r amser, ac 
mae’n ddealladwy os nad ydym ar ein 
gorau glas ar adegau o straen penodol. 
Ond mae ymddygiad, patrymau siarad 
neu agweddau gwael parhaus neu gyson 
yn hyrwyddo a chynnal diwylliannau 
di-fudd, a gall fod yn gamdriniol hyd yn 
oed. Wrth farnu priodoldeb yr hyn rydych 
am ei ddweud, gallai fod yn ddefnyddiol 
defnyddio’r hyn y mae cyfraith y DU yn 
ei ddisgrifi o fel ‘prawf person rhesymol’ 
- yr hyn y byddai person rhesymol yn ei 
ddweud neu’n ei wneud dan amgylchiadau 
tebyg. Dylai’r disgwyliad o gyfathrebiadau 
gonest a geirwir fod yn gynhenid i’n 
diwylliant.

Mae’n galonogol nodi bod diwylliant 
newydd, a rennir ynghylch diogelu yn cael 
ei gyfl wyno’n raddol ar draws yr Eglwys 
yng Nghymru yn ei chyfanrwydd, yng 
nghyd-destunau ac ymagweddau amrywiol 
y chwe esgobaeth. Gellir ein hannog i 
weithio o blaid ymagweddau ‘un diwylliant’ 
tebyg, a gaiff  eu harfer mewn amrywiol 
ff yrdd, o safbwynt defnydd da o awdurdod, 
gan gynnwys mewn meysydd megis 
cyfl ogaeth / AD. Mae’r Siarter Urddas 
yn cynrychioli datblygiad cadarnhaol 
iawn, yn y ff ordd glir a chefnogol, ond 
cadarn bob amser, y mae’n mynnu bod 
ymddygiad da yn ddyletswydd ar bawb 
yn yr eglwys, er mwyn ‘creu amgylchedd 
cefnogol lle mae camgymeriadau’n cael 
eu nodi a’u cydnabod gan arwain at 
ddysgu cadarnhaol a newid cynyddol 
mewn ymddygiad’. Dylid lledaenu hyn yn 
ehangach mewn ardaloedd gweinidogaeth 
a chenhadaeth (lleol).

Ein Strwythurau

Y cyd-destun priodol ar gyfer arfer 
awdurdod ysbrydol yn briodol yw un o 
atebolrwydd cydfuddiannol adnabyddadwy 
a chydnabyddedig. Yn gyntaf oll, mae’r 

eglwys yn gymuned o bechaduriaid sy’n 
maddau ac sydd wedi derbyn maddeuant 
ac felly mae’n rhaid i bawb yn yr eglwys 
– o esgobion i leygion – gydnabod eu 
ff aeleddau a’u bregusrwydd eu hunain. 
Felly, mae’n rhaid i bob un ohonom fod yn 
agored i feirniadaeth a chywiro cariadus 
(gweler Mathew 18.15). Mae hyn yn cael 
ei fynegi’n ddefnyddiol yn adroddiad y 
Comisiwn Rhyngwladol Anglicanaidd-
Rufeinig II ar The Gift of Authority: 
Authority in the Church III (1998), a 
roddodd gryn sylw i Luc 22. 31, 32 a’r 
alwad ar y Pedr eiddil i droi’n ôl a 
chryfhau ei frodyr yn y ff ydd, hyd yn oed 
ar ôl iddo fradychu’r Arglwydd.52 Dylai 
ein strwythurau adlewyrchu hyn, ac ni 
ddylem ofni bod yn wrth-ddiwylliannol lle 
bo hynny’n briodol, gan ymgorff ori ymhlith 
pethau eraill natur wasaidd arweinyddiaeth 
Gristnogol a gwerthoedd Teyrnas Dduw.

Mae angen cysondeb a thryloywder 
priodol (tra’n cydnabod yr angen am 
gyfrinachedd priodol hefyd) mewn 
strwythurau ff urfi ol a goblygedig a’r broses 
gwneud penderfyniadau ar bob lefel yn yr 
Eglwys yng Nghymru. Ar lefel ymarferol, 
byddai ein holl strwythurau, o’r Corff  
Llywodraethol i esgobaethau i ardaloedd 
cenhadaeth a gweinidogaeth (lleol), a 
sut maent yn gweithredu (megis trwy 
Reolau Sefydlog) yn elwa ar adolygiad 
drwy’r lensys hyn er mwyn sicrhau 
atebolrwydd clir sy’n hygyrch i bawb. 
Dylai pob corff  gael esboniadau clir o hyd 
a lled eu gweithgaredd, a sut maent yn 
gweithredu. Gall hyff orddiant ychwanegol 
fod yn briodol, er enghraiff t i’r rhai sy’n 
cadeirio yn y Corff  Llywodraethol ac mewn 
cyd-destunau eraill. Mae’r un peth yn wir 
am feysydd eraill, gan gynnwys meysydd 
fel penodiadau. Yn y byd modern, ni roddir 
ymddiriedaeth yn awtomatig yn y rhai 
sydd ag awdurdod oherwydd eu swydd 
yn yr eglwys: Mae angen strwythurau 
atebolrwydd clir ar bob lefel, a phrosesau 
ar gyfer hynny. Dylai hyn hefyd fod yn 

rhan o broses yr Adolygiad o Ddatblygiad 
yn y Weinidogaeth sy’n gorfod bod yn 
system gadarn sy’n cynnwys pawb yn y 
weinidogaeth weithredol, gan ddechrau 
gyda’r esgobion. 

Fel yr ydym eisoes wedi nodi uchod, 
mae angen clir a brys i adolygu’r Llawlyfr 
Clerigion i adlewyrchu’r datblygiadau 
mewn polisïau Adnoddau Dynol a 
Diogelu ac i ddarparu disgwyliadau 
mwy diwinyddol wybodus a realistig o 
ran cyfl awni rolau clerigol. Efallai y bydd 
angen gwneud darpariaeth ychwanegol i 
gefnogi’r gwaith o gyfl awni disgwyliadau 
o’r fath, gan gynnwys helpu clerigion ac 
eraill i ymdopi â phwysau bywyd a gwaith 
mewn ff yrdd sy’n osgoi llithro i ymddygiad 
di-fudd neu niweidiol, hyd yn oed fel math 
o hunanamddiff yn.

Ein Harferion

O ran adolygu a diwygio polisïau ac 
arferion ar gyfer arfer awdurdod priodol, 
eff eithiol a chadarnhaol yn yr eglwys, 
efallai mai un cam rhagarweiniol 
defnyddiol fyddai dechrau gyda 
dadansoddiad gonest o’n cyd-destunau 
a’n perthnasoedd o ran pŵer, nid yn 
unig yn ein strwythurau ff urfi ol ond ym 
mywyd beunyddiol yr eglwys. Mae angen 
i bawb sy’n arfer awdurdod allu adnabod y 
ddynameg bŵer mewn unrhyw berthynas 
benodol. Efallai y byddai’n werth chweil 
defnyddio teipolegau seciwlar. Gall y rhain, 
er enghraiff t, ein helpu i nodi a yw pŵer 
yn ecsbloetio (yn dominyddu trwy rym neu 
orfodaeth); yn ystrywgar (yn defnyddio 
dulliau seicolegol mwy cynnil, neu gudd 
hyd yn oed); yn gystadleuol (a all fod yn 
adeiladol rhwng rhai sy’n gymharol gyfartal 
neu’n ddinistriol fel arall); yn feithringar (yn 
cynnal a grymuso); neu’n integreiddiol (yn 
cymryd rhyddid a chryfderau pobl eraill 
o ddifrif).53 Mae hyn yn berthnasol nid 
yn unig mewn perthnasoedd unigol, ond 

mewn cyd-destunau ehangach a mwy 
ff urfi ol hefyd. Er enghraiff t, a yw cadeirydd 
cyfarfod yn annog pawb i gyfrannu, a phob 
safbwynt i gael ei fynegi; neu a ydyw’n 
rhy gyfarwyddol, neu’n rhoi diwedd ar 
drafodaeth? 

Gall dadansoddiad o’r fath ddangos 
lle mae awdurdod yn cael ei arfer yn 
gamdriniol, neu lle mae angen gofal 
arbennig. Gall ein helpu i lunio a chyfeirio 
ein defnydd o awdurdod mewn ff yrdd 
sy’n hyrwyddo budd pennaf y llall, yn 
dangos trugaredd tebyg i Grist, ac yn 
hyrwyddo rhyddid yr unigolyn. Yn yr un 
modd, mae bod yn eff ro i berthnasoedd 
sy’n tueddu i deimlo’n arwynebol, yn 
frau, yn bryderus, yn orfodaethol, 
yn ecsbloetio, yn rhai tymor byr, yn 
ddinistriol neu’n annymunol yn gyff redinol 
yn cynnig dulliau diagnostig eraill ar gyfer 
cydnabod bod rhywbeth wedi mynd o’i 
le. Er mwyn helpu pobl i fyfyrio’n onest 
ar ddynameg pŵer mewn perthnasoedd, 
dylai hyff orddiant penodol ynghylch y 
defnydd cywir o awdurdod ysbrydol fod 
yn rhan o’r broses ff urfi ant ar gyfer y 
weinidogaeth, Datblygiad Gweinidogol 
Parhaus a hyff orddiant diogelu.

Mae llawer o’r hyn a ganmolwyd yn y 
Cyfl wyniad i Ofal Eneidiau yr Eglwys 
yng Nghymru (1996) ynghylch defnydd 
moesegol o awdurdod ysbrydol ym 
mywyd yr eglwys yn parhau’n berthnasol 
– er bod rhywfaint o’r hyn sydd ynddo 
wedi dyddio erbyn hyn, neu’n gyfyngedig o 
ran ei ddefnydd.54 Mae yna ddisgyblaethau 
eraill (megis cwnsela seciwlar, nyrsio a 
chodau ymddygiad meddygol ac ati) sydd 
ag egwyddorion a system lywodraethu 
a allai ein helpu i greu mecanweithiau 

Nid oes yr un gair drwg i ddod allan 
o’ch genau, dim ond geiriau da, sydd 
er adeiladaeth yn ôl yr angen, ac felly’n 
dwyn bendith i’r sawl sy’n eu clywed. 

Effesiaid 4.29

atebolrwydd priodol mewn perthynas 
fugeiliol. Er enghraiff t, mae Cyfl wyniad i 
Ofal Eneidiau yn cyfl wyno pum egwyddor 
weithredol cwnsela seciwlar fel ff ramwaith 
defnyddiol ar gyfer llawer o gyfarfyddiadau 
bugeiliol; ond nid yw hyn yn berthnasol 
bob amser wrth arfer awdurdod priodol 
yn ehangach yn yr eglwys. Mae angen 
egwyddorion ehangach arnom sy’n 
cael eu cyfeirio tuag at les y Llall, ac yn 
hyrwyddo perthnasoedd sy’n ennyn y 
nodweddion gofalgar, gwydn, hael, sy’n 
edrych tuag allan sy’n arwydd o awdurdod 
tebyg i Grist, gan rannu ei gariad 
gwaredigol. Fel y nodwyd uchod, gall 
cydymaith i’r Siarter Urddas fod yn ff ordd 
eff eithiol o fynegi’r rhain.

Ein Disgyblaethau

Mae ff urfi ant priodol y rhai sy’n hyff orddi, 
yn ogystal â sicrhau bod gan y rhai sydd 
eisoes yn arfer awdurdod yn yr eglwys yr 
adnoddau angenrheidiol, yn agweddau 
annatod ar newid diwylliant a chyfl wyno 
arferion gorau. Ynghyd ag addysgu 
ynghylch strwythurau, polisïau, ymddygiad 
ac ethos, mae hyff orddiant datblygiad 
personol yn hanfodol i hyrwyddo arfer 
awdurdod mewn modd atblygol a myfyriol. 
Mae angen i hyn fod ar gael i leygion yn 
ogystal â chlerigion; ac mae angen iddo 
fod yn rhywbeth sy’n digwydd yn barhaus, 
i’r rhai sydd eisoes mewn gwahanol fathau 
o weinidogaeth, yn ogystal â bod yn rhan o 
hyff orddiant cychwynnol.

Mae clerigion yn cael eu hannog yn gryf 
eisoes i gefnogi eu twf a’u datblygiad 
ysbrydol personol eu hunain, er enghraiff t 
trwy gyfarwyddyd/arweiniad ysbrydol. Nid 
oes neb da ond un, sef Duw (Marc 10.18) 
ac felly mae twf mewn daioni wedi’i 
wreiddio mewn perthynas â Duw, trwy 
batrwm bywyd sy’n cynnwys gweddi, 
astudiaeth Feiblaidd ac addoli. Dyma y 
mae clerigion yn ymrwymo iddynt yn eu 

haddunedau ordeinio, a adnewyddir yn 
rheolaidd, ac anogir lleygion i ymrwymo 
iddynt hefyd. Mae myfyrio ymwybodol ar 
yr hyn ydyw i dyfu yng Nghrist yn sylfaen 
angenrheidiol ar gyfer arfer awdurdod yn 
gywir gan ddilyn esiampl a dysgeidiaeth y 
Gwas Frenin.

Ynghyd â hyn, gall gweithio gyda 
strwythurau ac arferion sy’n cynnig 
‘goruchwyliaeth’ wrth arfer awdurdod, 
helpu i sicrhau ei fod yn dosturiol ac 
yn rhesymol wrthrychol. Dylid canmol 
cylchoedd o gefnogaeth a chyngor, a 
gochel rhag meddwl fel grŵp ac amenio 
pob dim, a darparu cyd-destunau diogel ar 
gyfer clywed a gweithio gyda sefyllfaoedd 
anodd ac adborth negyddol. Gall y rhain 
fod yn arbennig o bwysig i’r rhai sydd 
mewn uwch swyddi. Gall awdurdod ynysu 
pobl. Gall gorfod gwneud penderfyniadau 
anodd neu amhoblogaidd adael pobl 
mewn sefyllfaoedd unig ac anodd, yn 
enwedig y rhai sydd ar lefel uwch. 

Oherwydd nid ysbryd sy’n peri 
llwfrdra a roddodd Duw i ni, ond 
ysbryd sy’n peri nerth a chariad 
a hunanddisgyblaethe.

2 Timotheus 1.7

Ambell Gasgliad
Er ei bod yn demtasiwn siarad am ‘gam-drin ysbrydol’, ymddengys yn fwy cywir
cydnabod y gall unrhyw fath o gamdriniaeth a gydnabyddir, a lefelau is ymddygiad 
camdriniol, ddigwydd o fewn cyd-destun sy’n seiliedig ar ff ydd, a chael ei 
ddylanwadu ganddo. Yn ddiarwybod neu’n fwriadol, mae hyn yn ychwanegu 
dimensiwn pwerus yn rhy aml – ac un arbennig o drawmatig hyd yn oed - nid lleiaf 
oherwydd bod ein ff ydd yn tueddu i’n cyff wrdd yn ddwfn yn yr agweddau mwyaf 
sensitif, bregus a chlwyfedig ar ein bywydau. Yn gyff redinol, ystyrir bod y rhai sydd 
â swyddi cyfrifol a dylanwad yn yr eglwys yn siarad ac yn gweithredu yn enw’r Duw 
sy’n Gariad ac felly eu bod yn arbennig o deilwng o ymddiriedaeth; ac felly pan welir 
neu yr ystyrir fod hyn ar goll, gall fod yn arbennig o ddinistriol.

Mae cam-drin yn digwydd pan fo 
awdurdod a phŵer amhriodol yn cael 
eu hawlio neu eu harfer, yn unigol, 
ar y cyd a hyd yn oed yn sefydliadol, 
dros unigolion neu grwpiau neu gyrff  
eraill. Rydym wedi ceisio ystyried natur 
awdurdod o fewn Eglwys Dduw, ac 
fel y mae yn benodol yn yr Eglwys 
yng Nghymru. Rydym wedi adolygu 
ff ynonellau awdurdod, gan fyfyrio trwy’r 
ff ramwaith Anglicanaidd o Ysgrythur, 
traddodiad a rheswm ar ddealltwriaeth 
y gorff ennol ar draws y canrifoedd 
ynghylch beth yw awdurdod a sut y 
caiff  ei arfer yn briodol, a’r hyn y gall ei 
ddysgu i ni heddiw. Yn hyn o beth, rydym 
wedi rhoi sylw arbennig i weinidogaeth 
ordeiniedig a thrwyddedig. Rydym wedi 
edrych tuag at ff yrdd y gellir cydnabod, 
hyrwyddo a chefnogi arferion gorau ar 
draws ein strwythurau, ein diwylliant 
a’n harferion, ac ym mywyd disgybledig 
ff ydd clerigion ac uwch leygion – gan 
gydnabod mai mater i eraill yw arwain y 
gwaith o fwrw ymlaen â hyn yn yr Eglwys 
yng Nghymru. Wrth gynnig meysydd ar 
gyfer gwaith pellach, rydym yn cydnabod 
bod llawer o hyn yn mynd ymhell y 
tu hwnt i gylch gwaith y Comisiwn 
Athrawiaethol Sefydlog sydd wedi’i 
wreiddio’n ddiwinyddol, ac felly’n neilltuo’r 
tasgau hyn yn arbennig i arweinyddiaeth 
yr Esgobion ac i arbenigedd gweithredol 
y grŵp gweithredu a sefydlwyd i alluogi 
cydymff urfi o.

Gall deimlo weithiau bod arfer awdurdod 
fel pe bai’n llawn peryglon posibl. Ac eto, 
gallwn fod yn hyderus bod y rhai y mae 
Duw y Tad yn eu galw i unrhyw fath o 
arweinyddiaeth neu gyfrifoldeb yn yr 
eglwys yn derbyn doniau ei Ysbryd ar 
gyfer y tasgau sydd o’u blaenau. Yn fwy 
na hyn, ym mhopeth y gofynnir i ni fod, 
a’i wneud, mae gennym gwmnïaeth ac 
esiampl Iesu Grist, a olchodd draed 
ei ddisgyblion (Ioan 13. 1-11) gan alw 
wedyn ar ei ddilynwyr i olchi traed ei 
gilydd (13.14), ac i garu ei gilydd fel y 
roedd ef wedi eu caru nhw (13.34). ‘Os 
gwyddoch y pethau hyn, gwyn eich byd 
os gweithredwch arnynt’ (13.17).

~

